
ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2023 թվականի դեկտեմբերի 26-ի «Հայաստանի Հանրապետության ֆինանսների նախարարությունում 2023 թվականի պետական բյուջեի տարեկան կատարման, պետական բյուջեի կատարման կազմակերպման հաշվեքննության առաջադրանքը հաստատելու մասին» թիվ 183-Ա որոշում:


	Հաշվեքննության օբյեկտը

	ՀՀ ֆինանսների նախարարություն։


	Հաշվեքննության առարկան

	Պետական բյուջեի մուտքերի ձևավորման և ելքերի իրականացման կանոնակարգված գործունեություն, պետական բյուջեի կատարման կազմակերպում:


	Հաշվեքննության չափանիշները

	1.  «ՀՀ բյուջետային համակարգի մասին» ՀՀ օրենք:
2. «ՀՀ 2023 թվականի պետական բյուջեի մասին» ՀՀ օրենք:
3.  «Պետական պարտքի մասին» ՀՀ օրենք:
4.  «Ներքին աուդիտի մասին» ՀՀ օրենք:
5. «Հանրային հատվածի կազմակերպությունների հաշվապահական հաշվառման մասին» ՀՀ օրենք:
6. ՀՀ վարչապետի 2018թ. հունիսի 11-ի «ՀՀ ֆինանսների նախարարության կանոնադրությունը հաստատելու մասին» N 743-Լ որոշում:
7. ՀՀ կառավարության 2022 թվականի դեկտեմբերի 29-ի «ՀՀ 2023թ. պետական բյուջեի կատարումն ապահովող միջոցառումների մասին» N 2111-Ն որոշում:
8. ՀՀ կառավարության 2018 թվականի հունիսի 15-ի  «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  N  706-Ն որոշում:
9. ՀՀ ֆինանսների նախարարի 2019 թվականի մարտի 13-ի «Բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման, ամփոփման ընդհանուր պայմանները, հաշվետվությունների առանձին տեսակների կազմման ու ներկայացման առանձնահատկությունների մասին հրահանգը հաստատելու և հայաստանի հանրապետության ֆինանսների նախարարի 2015 թվականի ապրիլի 1-ի N 176-Ն և Հայաստանի Հանրապետության ֆինանսների և էկոնոմիկայի նախարարի 2007 թվականի մարտի 28-ի N 324-ն հրամանները ուժը կորցրած ճանաչելու մասին»   N 254-Ն հրաման:
10. ՀՀ ֆինանսների նախարարի 07.02.2020թ. «ՀՀ պետական պարտքի կառավարման կատարողականի բարելավման միջոցառումների ծրագիրը հաստատելու մասին»  N 30-Ա հրաման:


	Հաշվեքննությունն 
ընդգրկող ժամանակաշրջանը

	2023 թվականի հունվարի 1–ից մինչև 2023 թվականի դեկտեմբերի 29–ը ներառյալ:


	Հաշվեքննության կատարման ժամկետը

	2023 թվականի փետրվարի 1-ից մինչև 2024 թվականի ապրիլի 30-ը ներառյալ:



	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, Պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։ 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, վերլուծական ընթացակարգ, վերահաշվարկ, վերակատարում ընթացակարգերը։ 
  

	
	

	Հաշվեքննությունն իրականացրած կառուցվածքային ստորաբաժանում



	Հաշվեքննությունն իրականացվել է ՀՀ հաշվեքննիչ պալատի չորրորդ վարչության կողմից:
 Վարչության աշխատանքները համակարգել է ՀՀ հաշվեքննիչ պալատի անդամ Կարեն Առուստամյանը:

Հաշվեքննության արդյունքում բացահայտված ամենաէական փաստերն ու դրանց ամփոփ նկարագրությունը ներկայացվում է ստորև.
· Վիրտուալացված հաշվողական համակարգի ապարատա-ծրագրային կոմպլեքսի նախագծման, մատակարարման և ներդրման ծառայությունները պայմանագրով սահմանված ժամկետում չմատուցելու պարագայում աշխատանքների մատակարարման և/կամ ծառայությունների մատուցման ժամկետը խախտելու համար Կատարողից չեն գանձել պայմանագրով սահմանված տույժը, ինչը հանգեցրել է ՀՀ պետական բյուջեի կատարման հաշվետվությունների խեղաթյուրման 327,272.80 հազ. դրամի չափով։
· «Հ.-Ա.» ՓԲԸ-ի հետ կնքված վարկային պայմանագրից ծագող պարտավորությունների կատարումն ապահովելու նպատակով (որի հիման վրա կոնյակի սպիրտ ձեռք բերելու համար ընկերությանը տրվել է 2,000,000.00 հազ. դրամի բյուջետային վարկ) կնքվել են շրջանառության մեջ գտնվող ապրանքի գրավի 2 պայմանագրեր 1,442,807.00 հազ. դրամ ընդհանուր գումարով, որպես գրավի առարկա նշելով ընկերության կողմից ձեռք բերված հայկական կոնյակի սպիրտի խմբաքանակները, առանց սահմանված չափանիշներին դրանց համապատասխանությունը հավաստող փաստաթղթերի առկայության, ինչը հանդիսացել է ՀՀ կառավարության որոշման պահանջ։
·  «Վեդի պատվարի և օժանդակ կառուցվածքների նախագծում և կառուցում» պայմանագրի շրջանակներում կապալառու «Ս.» ՓԲԸ-ի պայմանագրով նախատեսված աշխատանքների ֆինանսավորման նպատակով ընկերության հայտերի համաձայն տրամադրվել է 1,600,000.00 հազ. դրամի բյուջետային վարկ։ Վարկի վճարման համար հիմք է  ընդունվել «Վեդի պատվարի և օժանդակ կառուցվածքների նախագծում և կառուցում» պայմանագրով նախատեսված աշխատանքների ֆինանսավորման նպատակով 1,600,000.00 հազ. դրամը օգտագործված լինելու վերաբերյալ, պատվիրատուի գործառույթներն իրականացնող՝ Հայաստանի տարածքային զարգացման հիմնադրամի կողմից տրված տեղեկատվությունը։ Հաշվեքննությամբ պարզվել է, որ վարկային պայմանագիրը կնքելուց հետո մինչև տրամադրումն ընկած ժամանակահատվածում «Վեդի պատվարի և օժանդակ կառուցվածքների նախագծում և կառուցում» պայմանագրի շրջանակում կատարվել են ընդամենը  211,000.00 հազ. դրամի աշխատանքներ։ 
· Նախարարությունում ներդրվել է հանրային հատվածի հաշվապահական հաշվառման ստանդարտի (այսուհետ ՀՀՀՀՀՀՍ-ի) պահանջներին և հանրային հատվածի կազմակերպությունների հաշվապահական հաշվառման հաշվային պլանին (այսուհետ՝ հաշվային պլան) համապատասխան հաշվապահական հաշվառում վարելու հնարավորություն ընձեռող համակարգչային ծրագիրը՝  հաշվապահական հաշվառման ավտոմատացված համակարգը։
	Հաշվեքննությունն ընդգրկող ժամանակաշրջանի ավարտի օրվա դրությամբ չի ապահովվել ամբողջական անցումը հաշվապահական հաշվառման նոր համակարգին։ Ըստ այդմ,  հաշվեքննության օբյեկտի կողմից վերահսկվող՝ պետությանը պատկանող  ակտիվների և պարտավորությունների ամբողջական հաշվապահական հաշվառում չի վարվում։ Մասնավորապես, Նախարարության հաշվեքննությունն ընդգրկող ժամանակաշրջանի ֆինանսական հաշվետվություններում  արտացոլված չէ Նախարարության կողմից վերահսկվող ՀՀ պետական պարտքի վերաբերյալ տեղեկատվությունը։
Արդյունքում, չի ապահովվել հաշվեքննությունն ընդգրկող ժամանակաշրջանի ֆինանսական հաշվետվություններում դրամական հոսքերի, ակտիվների, զուտ ակտիվների, պարտավորությունների և գործունեության արդյունքների (հասույթների և ծախսերի) վերաբերյալ տեղեկատվության ամբողջական, հետևաբար նաև՝ ճշմարիտ/արժանահավատ  ներկայացումը, որն էլ հանգեցրել է ֆինանսական հաշվետվությունների խեղաթյուրման[footnoteRef:1]՝ Նախարարության կողմից վերահսկվող ՀՀ պետական պարտքի 4,571.9 մլրդ դրամ գումարի չափով:  [1:  Հաշվապահական հաշվառման ֆինանսական հաշվետվությունների խեղաթյուրումները չեն ներառվում ընթացիկ եզրակացությունների  «Խեղաթյուրումներ» բաժնում, քանի որ դրանք օրենսդրության համաձայն ազդեցություն չեն կարող ունենալ Հաշվեքննիչ պալատի կողմից պետական բյուջեի կատարման վերաբերյալ տրվող կարծիքի վրա․  «Հաշվեքննիչ պալատի մասին» օրենքով (27-րդ հոդված) Հաշվեքննիչ պալատը պետական բյուջեի կատարման վերաբերյալ եզրակացությունը, ներառյալ կարծիքը, ներկայացնում է կառավարության կողմից ներկայացվող պետական բյուջեի կատարման վերաբերյալ։ «Բյուջետային համակարգի մասին» օրենքի 25-րդ հոդվածի 2-րդ մասի  «բ» կետի համաձայն  պետական բյուջեի կատարման մասին տարեկան հաշվետվությունը ներառում է` «պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը, դրանց համեմատական վերլուծությունը հաշվետու տարվան նախորդող տարվա փաստացի, ինչպես նաև հաշվետու տարվա համար հաստատված և փաստացի կատարված համապատասխան ցուցանիշների նկատմամբ»։
] 

· Նախարարությունում չի ապահովվել ներքին աուդիտի համակարգի առկայությունը: 


[bookmark: _Toc46780409][bookmark: _Toc77941091]ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
Հաշվեքննության իրականացման նպատակով պահանջած տեղեկատվությունը, փաստաթղթերը և էլեկտրոնային համակարգերին հասանելիությունը հաշվեքննվող մարմնի կողմից հիմնականում տրամադրվել են: Չի տրամադրվել Նախարարության «ՀԾ-Կադրեր և Աշխատավարձ» համակարգի մասով հասանելիությունը՝ հայցվող տեղեկատվությունը անձնական տվյալներ պարունակելու պատճառաբանությամբ։ Արդյունքում 1108-11001 «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման 4111 «Աշխատողների աշխատավարձեր և հավելավճարներ», 4112 «Պարգևատրումներ, դրամական խրախուսումներ և հատուկ վճարներ», 4113 «Քաղաքացիական, դատական և պետական այլ ծառայողների պարգևատրում» հոդվածները, որոնցով դրամարկղային ծախսը կազմել է 2,622,524.43 հազ. դրամ, չեն հաշվեքննվել:
[bookmark: _Toc164693414]	1006-13001 միջոցառման 4411 «Ներքին արժեթղթերի տոկոսավճարներ», 1006-13001 միջոցառման 4421 «Արտաքին արժեթղթերի գծով տոկոսավճարներ», 1006-13001 միջոցառման 4422 «Արտաքին վարկերի գծով տոկոսավճարներ», 1212-12002 միջոցառման 4633 «Պետական բյուջեից համայնքների բյուջեներին ֆինանսական համահարթեցման սկզբունքով տրվող դոտացիաներ», 1108-11002 և 1137-11001 միջոցառումների 4232 «Համակարգչային ծառայություններ» հոդվածների հաշվեքննությամբ, որոնցով դրամարկղային ծախսը կազմել է 323,445,767.56 հազ. դրամ, խեղաթյուրում, անհամապատասխանություն և այլ փաստեր չեն հայտնաբերվել: 
Հայտնաբերված անհամապատասխանությունները, խեղաթյուրումները և այլ փաստերը նկարագրված են ընթացիկ եզրակացության V-րդ, VI-րդ և VII-րդ բաժիններում: 
· 

ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ

Նախարարության, որպես ծրագրերի կատարողի, 2023 թվականի պետական բյուջեի տարեկան պլանով նախատեսվել է 347,062,283.93 հազ. դրամի ծախս, ճշտված պլանը կազմել է 330,975,389.47 հազ. դրամ, ֆինանսավորումը՝ 326,992,760.52 հազ. դրամ, փաստը (դրամարկղային ծախսը)՝ 327,326,961.60 հազ. դրամ[footnoteRef:2], փաստացի ծախսը՝ 327,297,783.89 հազ. դրամ:  [2:  Ֆինանսավորումից դրամարկղային ծախսի գերազանցումը պայմանավորված է 1108-31002 «ՌԴ-ի կառավարության աջակցությամբ իրականացվող ԵՏՄ-ի անդամակցության շրջանակներում ՀՀ-ին տեխնիկական և ֆինանսական աջակցություն ցուցաբերելու դրամաշնորհային ծրագիր» միջոցառման միջոցների մնացորդը հաշվետու տարում օգտագործելու հանգամանքով:
] 

Նախարարության հաշվետվությունների «LSREP» համակարգից արտահանված հաշվետվությամբ հաշվետու ժամանակահատվածի ճշտված պլանով ծախս է նախատեսվել 22 միջոցառման համար, որից չեն իրականացվել հետևյալ 3-ը՝ 384,164.5 հազ. դրամ  ընդհանուր գումարով.
1. 1031-11001 «Հանրային հատվածի ֆինանսական ոլորտի մասնագետների վերապատրաստում» միջոցառում:
2. 1108-11010 «Գործարար համաժողովի կազմակերպում» միջոցառում:
3. 1108-32002 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագիր շրջանակներում ԿՖԿՏՀ ներդրում» միջոցառում:
 Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 98.90 %:                                                                                        
                                                                                                              հազ. դրամ
	Ծրագիր
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ
	Փաստացի ծախս

	ԸՆԴԱՄԵՆԸ
	347,062,283.93
	330,975,389.47
	327,326,961.60
	327,297,783.89

	1006
	Պետական պարտքի կառավարում
	272,994,148.20
	256,596,038.30
	253,538,783.09
	253,538,783.09

	1015
	Սոցիալական փաթեթների ապահովում
	-
	31,968.00
	21,839.00
	21,839.00

	1031
	Հանրային հատվածի ֆինանսական ոլորտի մասնագետների վերապատրաստում
	23,600.00
	23,600.00
	-
	-

	1108
	Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ
	4,166,419.23
	4,445,666.67
	3,889,319.31
	3,860,141.6

	1137
	Գնումների գործընթացի կարգավորում և համակարգում
	119,300.00
	119,300.00
	119, 300.00
	119,300.00

	1205
	Սոցիալական ապահովություն
	4,159.90
	4,159.90
	3,063.60
	3,063.60

	1212
	Տարածքային զարգացում
	69,754,656.60
	69,754,656.60
	69,754,656.60
	69,754,656.60






[bookmark: _Toc164693415]ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
5.1 (1108-31002 5129) Առկա է անհամապատասխանություն 19.01.2023թ-ի «16.11.2017թ. «ՀՀ ՖՆ-ԲՄԾՁԲ-17/3» ծածկագրով վիրտուալացված հաշվողական համակարգի ապարատա-ծրագրային կոմպլեքսի նախագծման, մատակարարման և ներդրման ծառայությունների մատուցման պայմանագրում փոփոխություն կատարելու մասին» Համաձայնագիր N 3-ի  1.6 և 3.1 կետերի  պահանջի հետ։
Համաձայնագիր N 3-ի 1.6 կետով սահմանվել է՝ «…Կասեցնել պայմանագրի 5.3-րդ կետով սահմանված Կատարողի նկատմամբ հաշվարկվող տույժերի հաշվարկը և պայմանագրով սահմանված, ներառյալ սույն որոշումից բխող բոլոր պարտավորությունների ամբողջական կատարման դեպքում զիջել դրանք: Ընդ որում, սույն համաձայնագրի 1.5 կետով սահմանված ժամկետում ապրանքների չմատակարարման դեպքում տույժերը հաշվարկվում են նաև կասեցման ժամանակահատվածի համար…»:
Համաձայն Համաձայագիր N 3-ի 1.5 կետի Պայմանագրի N 1 հավելվածի N 1 ցանկի 1-ին, 2-րդ և 3-րդ կետերով նախատեսված ապրանքների մատակարարման ժամկետ է սահմանել համաձայնագիրը կնքելուց հետո 6 ամիսը, իսկ տեղադրված համակարգի երաշխիքային սպասարկման ժամկետ սահմանել համակարգը տեղադրելուց և ՀՀ ֆինանսների նախարարության կողմից ընդունվելուց հետո 3 տարին։ Ընդ որում, Կատարողը մինչև սահմանված ժամկետում մատակարարում կատարելը շարունակում է ապահովել պայմանագրի շրջանակում ներդրված և փոխարինման ենթակա, սակայն չփոխարինված համակարգի սպասարկումը։
Համաձայն պայմանագրի 3.1 կետի՝ Ապրանքի մատակարարման կամ ծառայության մատուցման փաստը ֆիքսվում է Պատվիրատուի և Կատարողի միջև երկկողմ հաստատված փաստաթղթով՝ նշելով փաստաթղթի կազմման ամսաթիվը։ Մինչև պայմանագրով ապրանքի մատակարարման և/կամ ծառայության մատուցման համար նախատեսված օրը ներառյալ, Կատարողը Պատվիրատուին է տրամադրում իր կողմից ստորագրված՝ ապրանքը և/կամ ծառայությունը Պատվիրատուին հանձնելու փաստը ֆիքսող փաստաթուղթը, իսկ էլեկտրոնային գնումների «armeps» համակարգի միջոցով նաև հանձնման-ընդունման արձանագրությունը։
Համաձայն պայմանագրի 3.2 կետի՝ եթե մատակարարված ապրանքը և/կամ ծառայությունը համապատասխանում է պայմանագրի պայմաններին, Պատվիրատուն պայմանագրի 3.1 կետում նշված փաստաթղթերը ստանալու օրվան հաջորդող աշխատանքային օրվանից 15 աշխատանքային օրվա ընթացքում ստորագրում և էլեկտրոնային գնումների «armeps» համակարգի միջոցով Կատարողին է տրամադրում իր կողմից ստորագրված հանձնման-ընդունման արձանագրությունը և դրա ստորագրման համար հիմք հանդիսացած դրական եզրակացությունը։
Համաձայն ՀՀ կառավարության 2017 թվականի մայիսի 14-ի «Գնումների գործընթացի կազմակերպման կարգը հաստատելու և ՀՀ կառավարության 2011 թվականի փետրվարի 10-ի N 168-ն որոշումն ուժը կորցրած ճանաչելու մասին» N 526‑Ն որոշման․ 
108-րդ կետի՝ Պայմանագրի կատարման նկատմամբ նախնական հսկողությունն իրականացնում է պատասխանատու ստորաբաժանումը: Պայմանագրի կամ դրա մի մասի կատարման արդյունքներն ընդունվում են պատասխանատու ստորաբաժանման ղեկավարի և գնման պայմանագիր կնքած անձի միջև հանձնման-ընդունման արձանագրության (այսուհետ՝ արձանագրություն) ստորագրմամբ, որի ձևը սահմանում է Հայաստանի Հանրապետության ֆինանսների նախարարը:
109-րդ կետի՝ արձանագրությունն ստորագրվում է, եթե առկա է պատասխանատու ստորաբաժանման գնման հայտը նախագծած ներկայացուցչի (ներկայացուցիչների) գրավոր դրական եզրակացությունը: Սույն կետում նշված անձը պայմանագրի կամ դրա մի մասի կատարման արդյունքների վերաբերյալ տալիս է դրական եզրակացություն, եթե մատակարարված ապրանքը, կատարված աշխատանքը կամ մատուցված ծառայությունը համապատասխանում են պայմանագրի պայմաններին կամ մատակարարված ապրանքի որակական հատկանիշները գերազանցում են պայմանագրով սահմանված պահանջները՝ ապահովելով կարիքի բավարարումը: Պայմանագրով սահմանված ապրանքի մատակարարման, աշխատանքի կատարման կամ ծառայության մատուցման ժամկետների խախտման դեպքերում տրվում է դրական եզրակացություն, եթե պատվիրատուի կողմից չի ընդունվում պայմանագիրը լուծելու մասին որոշում: Ընդ որում, եզրակացությունը տրամադրվում է ոչ շուտ, քան պայմանագրով արձանագրության հաստատման համար սահմանված վերջնաժամկետին նախորդող աշխատանքային օրը:
110-րդ կետ՝ Էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված սույն բաժնով սահմանված գործողություններն իրականացվում են էլեկտրոնային գնումների համակարգի միջոցով, հաշվի առնելով հետևյալ առանձնահատկությունները`
1) պայմանագրի կամ դրա մի մասի ընդունման նպատակով պայմանագիր կնքած անձը դրանով սահմանված ժամկետում էլեկտրոնային գնումների համակարգի միջոցով պատվիրատուի ղեկավարին է տրամադրում իր կողմից հաստատված հանձնման-ընդունման արձանագրությունը: Պատվիրատուի ղեկավարը հանձնման-ընդունման արձանագրությունն ստանալուն հաջորդող աշխատանքային օրը, նույն համակարգի միջոցով տրամադրում է պատասխանատու ստորաբաժանմանը.
2) սույն կետի 1-ին ենթակետում նշված հանձնման-ընդունման արձանագրությունն ստանալուց հետո պատասխանատու ստորաբաժանման` գնման հայտը նախագծած ներկայացուցիչն էլեկտրոնային գնումների համակարգի միջոցով պատասխանատու ստորաբաժանման ղեկավարին է տրամադրում էլեկտրոնային ստորագրությամբ հաստատված պայմանագրի կամ դրա մի մասի կատարման վերաբերյալ եզրակացություն.
3) եթե պատասխանատու ստորաբաժանման` գնման հայտը նախագծած ներկայացուցչի կողմից տրվել է`
ա. դրական եզրակացություն, ապա եզրակացությունն ստանալու օրը պատասխանատու ստորաբաժանման ղեկավարն էլեկտրոնային ստորագրությամբ հաստատում և էլեկտրոնային համակարգի միջոցով պատվիրատուի ղեկավարին է ուղարկում հանձնման-ընդունման արձանագրությունը և եզրակացությունը, որոնք վերջինս 1 աշխատանքային օրվա ընթացքում համակարգի միջոցով տրամադրում է պայմանագիր կնքած անձին։
Համաձայնագիր N 3-ը կնքվել է ՀՀ կառավարության 2022 թվականի դեկտեմբերի 15-ի «Գնման պայմանագրում փոփոխություններ կատարելու ու թույլտվություն տալու և գույքը որպես նվիրատվություն ընդունելու ու ամրացնելու մասին» N 1985-Ա որոշման հիման վրա։  
Պայմանագրի արդյունքը Պատվիրատուին հանձնելու փաստը ֆիքսելու վերաբերյալ N1  և N 2 ակտերը, Պայմանագրի կատարման վերաբերյալ N1  և N 2  եզրակացությունները և Պայմանագրի կամ դրա մի մասի կատարման արդյունքների N1  և N 2  հանձնման-ընդունման արձանագրությունները չեն շրջանառվել էլեկտրոնային գնումների «armpes» համակարգի միջոցով։
 Պայմանագրի արդյունքը Պատվիրատուին հանձնելու փաստը ֆիքսելու վերաբերյալ N1  և N 2 ակտերում չեն նշվել փաստաթղթերը կազմելու ամսաթվերը։ Ակտերում նշվել է, որ «…Կատարողը 2023թ սեպտեմբերի 07-ին հանձնման-ընդունման նպատակով Պատվիրատուին հանձնեց ստորև նշված ապրանքները… »
Պայմանագրի կամ դրա մի մասի կատարման արդյունքների N1  և N 2  հանձնման-ընդունման արձանագրությունների հաստատման ամսաթվեր են նշվել «07» սեպտեմբեր  2023թ, իսկ Պայմանագրի կատարման վերաբերյալ N1  և N 2  եզրակացությունների հաստատման ամսաթվեր են նշվել «20» սեպտեմբեր 2023թ.։
Համաձայն Նախարարության Mulberry փաստաթղթաշրջանառության էլեկտրոնային համակարգի Պայմանագրի արդյունքը Պատվիրատուին հանձնելու փաստը ֆիքսելու վերաբերյալ N1  և N 2 ակտերը և Պայմանագրի կամ դրա մի մասի կատարման արդյունքների N1  և N 2  հանձնման-ընդունման արձանագրությունները նախարարությանը հանձնվել է առձեռն 2023 թվականի սեպտեմբերի 7-ին, ուստի ապրանքների մատակարարման ժամկետն է 2023 թվականի սեպտեմբերի 7-ը, այնինչ համաձայն Համաձայնագիր N 3-ի 1.5 կետի մատակարարման վերջնաժամկետը սահմանվել է 2023 թվականի հուլիսի 19-ը, հետևաբար համաձայն Համաձայնագիր N 3-ի 1.6 կետի պետք է աշխատանքների մատակարարման և/կամ ծառայությունների մատուցման ժամկետը խախտելու համար Կատարողից յուրաքանչյուր ուշացված օրվա համար գանձվեր պայմանագրի 5.3 կետով նախատեսված տույժը՝ մատուցման ենթակա, սակայն չմատուցված ծառայության գնի 0.05 տոկոսի չափով (ներառյալ կասեցված ժամանակահատվածի համար) գումարով  327,272.80 հազ. դրամ ինչը չի կատարվել։
Հաշվեքննության օբյեկտի բացատրությունը (ներառում է նաև 6.1 –ում արձանագրված խեղաթյուրումը)
Հայտնում ենք, որ Մատակարարի կողմից ապրանքները և ծառայությունները մատուցվել են 2023թ.-ի մայիսի 19-ին, ինչը հաստատված է և Մատակարարի կողմից դուրս գրված հաշիվ վավերագրերում (Բ 2696187045, Բ 2696187045), և ներկայացված արձանագրություններում, ինչպես նաև Պատվիրատուի կողմից կազմված եզրակացությամբ: Ինչ վերաբերվում է ակտերում արտացոլված հանձնման-ընդունման ամսաթվին՝ «07.09.2023թ.» մեխանիկական սխալի հետևանքով տեղի է ունեցել վրիպակ, որոնցում նշվել է ոչ թե մատակարարման ամսաթիվը, այլ Պատվիրատուի ընդունման ամսաթիվը:
Միաժամանակ հայտնում ենք, որ Պատվիրատուի կողմից մատուցված ապրանքների և ծառայությունների ուշ ընդունումը պայմանավորված է դրանց լրացուցիչ փորձարկման հանգամանքով:
Հայտնում ենք նաև, որ միջոցառման ֆինանսավորումը նախատեսված է եղել ՌԴ կառավարության աջակցությամբ իրականացվող ԵՏՄ-ի անդամակցության շրջանակներում ՀՀ-ին տեխնիկական և ֆինանսական աջակցություն ցուցաբերելու դրամաշնորհային ծրագրի միջոցներից: ՀՀ կառավարության 04.05.2017թ N 526-Ն որոշման 33-րդ կետի 18-րդ ենթակետի համաձայն՝ «Հայաստանի Հանրապետության պետական բյուջեի միջոցների հաշվին պարտավորություններ առաջացնող գնումների դեպքում պայմանագրով նախատեսված կողմերի իրավունքների և պարտականությունների կատարման պայման է այդ գործարքի` լիազորված մարմնի կողմից հաշվառված լինելու հանգամանքը»:
Ելնելով վերոգրյալից և հաշվի առնելով այն, որ  «PPCM» համակարգում հնարավոր չէ վերոնշյալ միջոցառման շրջանակներում կատարված գնման ընթացակարգերը հաշվառել, այդ իսկ պատճառով չի հաշվառվել:
Հարկ ենք համարում նշել, որ տվյալ ընթացակարգը չպետք է հաշվառել «PPCM» համակարգում, քանի որ այն չի կազմակերպվել համաձայն ՀՀ գնումների օրենսդրությանը:
Հաշվեքննողի մեկնաբանությունը
Բացատրությունով չի հիմնավորվում արձանագրված ապացույցների բավարար և համապատասխան չլինելը, քանի որ․
-Մատակարարի կողմից դուրս գրված հաշիվ վավերագիրը պայմանագրի կատարման իմաստով չի հանդիսանում ապրանքների մատակարարումը հիմնավորող փաստաթուղթ։ Այն հանդիսանում է հարկային պարտավորությունների կատարման համար  ապրանքի մատակարարումից, աշխատանքի կատարումից և (կամ) ծառայության մատուցումից եկամտի ստացման իրավունք ձեռք բերելը հիմնավորող փաստաթուղթ։ Ընդ որում համաձայն ՀՀ «Հարկային օրենսգրքի» 56-րդ հոդվածի 4-րդ մասի հաշվարկային փաստաթղթերը դուրս են գրվում ապրանքը մատակարարելու, աշխատանքի կատարումն ավարտելու (այդ թվում՝ ըստ պայմանագրով նախատեսված փուլերի) և (կամ) ծառայության մատուցումն ավարտելու (այդ թվում՝ ըստ պայմանագրով նախատեսված փուլերի) պահին։
Համաձայն պայմանագրի 3.1 կետի Ապրանքի մատակարարման կամ ծառայության մատուցման փաստը ֆիքսվում է Պատվիրատուի և Կատարողի միջև երկկողմ հաստատված փաստաթղթով՝ նշելով փաստաթղթի կազմման ամսաթիվը։ Համաձայն նշված փաստաթղթի «…Կատարողը 2023թ սեպտեմբերի 07-ին հանձնման-ընդունման նպատակով Պատվիրատուին հանձնեց ստորև նշված ապրանքները…»։ Ընդ որում չնայած նրան, որ փաստաթղթի կազմման ամսաթիվ չի նշվել, նշված փաստաթղթերը Կատարողը ներկայացրել է 2023 թվականի սեպտեմբերի 7-ի գրությամբ (մտից Մ-41467-2023), որտեղ նշվել է, որ «…Ձեզ ենք ներկայացնում մատակարարման ենթակա ապրանքների մասով դուրս գրված հաշվարկային հաշիվները, հաշիվ ապրանքագրերը, Պայմանագրի կատարման արձանագրությունները և Պայմանագրի արդյունքը Պատվիրատուին հանձնելու փաստը ֆիքսելու վերաբերյալ ակտը։…»։ Պայմանագրի պայմանների համաձայն ապրանքները մատակարարվել են 2023 թվականի սեպտեմբերի 7-ին։
- Պատասխանատու ստորաբաժանման գնման հայտը նախագծած ներկայացուցչիը պայմանագրի կատարման վերաբերյալ եզրակացությունը տրամադրելու համար պայմանագրով ժամկետ  սահմանվել է  ծառայությունը Պատվիրատուին հանձնելու փաստը ֆիքսող փաստաթուղթը և  հանձնման-ընդունման արձանագրությունը ստանալու օրվան հաջորդող աշխատանքային օրվանից 15 աշխատանքային օր՝ 28.09.2023թ (ապրանքները ընդունելու համար ցանկացած փորձարկում և/կամ թեստ պետք է կատարվեր նշված փաստաթղթերը ստանալուց՝ 07.09.2023թ.-ից հետո 15 աշխատանքային օրվա ընթացքում)։ Պատասխանատու ստորաբաժանման գնման հայտը նախագծած ներկայացուցիչը պայմանագրի կատարման վերաբերյալ եզրակացությունը տվել է 2023 թվականի սեպտեմբերի 20-ին՝ պայմանագրով և ՀՀ կառավարության 2017թվականի N 526-Ն որոշմամբ սահմանված ժամկետից 8 օր շուտ։
- Ինչ վերաբերում է գնման ընթացակարգը «PPCM» համակարգում հաշվառելու անհնարանիության և այն ՀՀ գնումների օրենսդրության համաձայն կազմակերպված չլինելու պատճառաբանությանը, ապա հաշվեքննության  նպատակով որպես կիրառելի չափանիշ ընդունվել է Պայմանագրի 3․2 կետը, որի համաձայն Հանձնման-ընդունման արձանագրությունը և դրա ստորագրման համար հիմք հանդիսացած դրական եզրակացությունը Կատարողին պետք է տրամադրվի էլեկտրոնային գնումների «armpes» համակարգի միջոցով։

5.2 (1108-11003 4239) Առկա է անհամապատասխանություն ՀՀ ֆինանսների նախարարի 2019 թվականի մարտի 13-ի N 254-Ն հրամանի հավելված N 2-ի՝  հաշվետվությունների առանձին տեսակների կազմման ու ներկայացման առանձնահատկությունների մասին հրահանգի 7-րդ կետի 5-րդ ենթակետի և Ձև Հ-4-ի պահանջների հետ։
Համաձայն ՀՀ ֆինանսների նախարարի 2019 թվականի մարտի 13-ի N 254-Ն հրամանի հավելված N 2-ի՝  հաշվետվությունների առանձին տեսակների կազմման ու ներկայացման առանձնահատկությունների մասին հրահանգի 7-րդ կետի 5-րդ ենթակետի և Ձև Հ4-ի պահանջի` հիմնարկի գործունեության մասին հաշվետվությունում հաշվետու ժամանակահատվածի ընթացքում հիմնարկի դեբիտորական, կրեդիտորական պարտքերի և պահեստավորված միջոցների շարժի վերաբերյալ ցուցանիշները ներկայացվում են` օրինակելի ձև Հ-4-ին համապատասխան։
 01.01.2023թ.-31.12.2023թ. Հ-4՝ հիմնարկի դեբիտորական, կրեդիտորական պարտքերի և պահեստավորված միջոցների մասին հաշվետվությամբ կրեդիտորական պարտքի տարեսկզբի գումարը չի արտացոլվել։
Նախարարության գանձապետական վճարահաշվարկային էլեկտրոնային համակարգից (LSFinance) արտահանված հաշիվների ելքերի և մուտքերի վերաբերյալ հաշվետվությամբ 11.01.2023թ. վճարվել է 10,024.07 հազ. դրամ, որից 6,251.62 հազ. դրամի համար «Նպատակ» դաշտում լրացված է «M.s»-ի շահութահարկ, 3,772.45 հազ. դրամի համար՝ Invoice SG22000479, որը դուրս է գրվել «M.s» վարկանշային կազմակերպության կողմից 14.07.2022թ.-ին, որն էլ Նախարարության հաշվետու ժամանակահատվածի Հ-4 հաշվետվությամբ չի ձևակերպվել որպես տարեսկզբի կրեդիտորական պարտք՝ հանգեցնելով նշված հաշվետվության խեղաթյուրման[footnoteRef:3]: [3:  «Բյուջետային համակարգի մասին» օրենքի 25-րդ հոդվածի 2-րդ մասի  «բ» կետի համաձայն  պետական բյուջեի կատարման մասին տարեկան հաշվետվությունը ներառում է` «պետական բյուջեի եկամուտների, ծախսերի և դեֆիցիտի (հավելուրդի) հիմնավորվածությունը, դրանց համեմատական վերլուծությունը հաշվետու տարվան նախորդող տարվա փաստացի, ինչպես նաև հաշվետու տարվա համար հաստատված և փաստացի կատարված համապատասխան ցուցանիշների նկատմամբ»։] 

Հաշվեքննության օբյեկտի բացատրությունը
Հայտնում ենք, որ «ՀՀ միջազգային վարկանիշի տրամադրում» միջոցառման մասով կատարված ծախսերի հաշվառումը իրականացվում է դրամարկղային եղանակով, ինչն էլ հաշվետվությամբ արտացոլված է:
Միաժամանակ հայտնում ենք, որ տվյալ միջոցառման շրջանակներում մատուցված ծառայությունների դիմաց գործընկերների կողմից ներկայացվող հաշիվներում (Invoice) գումարները արտացոլված են արտարժույթով, ինչն էլ հաշվեգրման եղանակով հաշվառելու դեպքում՝ տարեվերջին կրեդիտորական պարտք ճանաչելու եղանակով, հետագայում պարտքը մարելուց արտարժույթի փոխարժեքի փոփոխմամբ պայմանավորված առաջացնելու է անհամապատասխանություններ՝ դեբիտորական կամ կրեդիտորական պարտքեր, որոնք մարելու ենթակա չեն, ինչն էլ իր հերթին կհանգեցնի նախորդ ժամանակահատվածի ոչ իրական փաստացի ծախսի, որի հետևանքով էլ տվյալ հաշվետվությունը կդիտարկվի որպես ոչ արժանահավատ:
Հաշվեքննողի մեկնաբանությունը
ՀՀ ֆինանսների նախարարի 2014 թվականի հոկտեմբերի 24-ի «Հայաստանի Հանրապետության հանրային հատվածի հաշվապահական հաշվառման ստանդարտը հաստատելու մասին» թիվ 725-Ն հրամանի 2.22 պարագրաֆի համաձայն՝ հաշվապահական հաշվառման հաշվեգրման հիմունքի համաձայն` գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում (և ոչ թե, երբ դրամական միջոցները կամ դրանց համարժեքները ստացվում կամ վճարվում են) և գրանցվում են հաշվապահական հաշվառման գրանցամատյաններում և ներկայացվում այն ժամանակաշրջանների ֆինանսական հաշվետվություններում, որոնց դրանք վերաբերում են:
7.13 պարագրաֆի համաձայն՝ դրամական միջոցների հոսքերը, որոնք առաջացել են արտարժույթով կատարված գործառնություններից, պետք է գրանցվեն կազմակերպության ֆունկցիոնալ արժույթով՝ արտարժույթի գումարի նկատմամբ կիրառելով ֆունկցիոնալ արժույթի և արտարժույթի միջև դրամական միջոցների հոսքերի օրվա դրությամբ առկա փոխանակման փոխարժեքը:
Վերոնշյալից ելնելով՝  հաշվետու ժամանակահատվածի կրեդիտորական պարտքը պետք է ձևակերպվեր Հ-4 «Հիմնարկի դեբիտորական, կրեդիտորական պարտքերի և պահեստավորված միջոցների մասին»  հաշվետվությունում, իսկ հաշվեքննվողի կողմից ներկայացվածը՝ «.... կրեդիտորական պարտք ճանաչելու եղանակով, հետագայում պարտքը մարելուց արտարժույթի փոխարժեքի փոփոխմամբ պայմանավորված առաջացնելու է անհամապատասխանություններ՝ դեբիտորական կամ կրեդիտորական պարտքեր»՝ հիմնավոր չէ, քանի որ արտարժույթի փոխարժեքի փոփոխությամբ պայմանավորված  շեղումները արտացոլվում են  ՀՀ ֆինանսների նախարարի 13.03.2019թ. N 254-Ն հրամանով հաստատված հավելվածի  Հ-8 «Ծրագրի միջոցառման գծով արդյունքային (կատարողական) ցուցանիշների վերաբերյալ» հաշվետվության «Տարբերության պատճառը» սյունակում:

5.3. Առկա է անհամապատասխանություն 2023 թվականին նոյեմբերի 9-ին ՀՀ ֆինանսների նախարարության և «Հ.-Ա.» ՓԲԸ միջև կնքված N 2/2023 վարկային պայմանագրի 3-րդ կետի 3.5 ենթակետի պահանջի հետ։
N 2/2023 վարկային պայմանագիրը կնքելու նույն օրը՝ 2023թ նոյեմբերի 9-ին պայմանագրով նախատեսված վարկի ողջ գումարը՝ 2,000,000.00 հազ. դրամը փոխանցվել է «Հ.-Ա.» ՓԲԸ-ի հաշվին։ 
Համաձայն 2023 թվականի նոյեմբերի 9-ի թիվ 2/2023 վարկային պայմանագրի 3.5 կետի՝ «Սույն պայմանագրից ծագող պարտավորությունների կատարումն ապահովելու նպատակով կնքել գրավի պայմանագիր, որպես գրավի առարկա նախատեսելով սույն պայմանագրի հիման վրա տրամադրված վարկի հաշվին ձեռք բերված հայկական կոնյակի սպիրտը, որը համապատասխանում է ՀՀ կառավարության 2023 թվականի սեպտեմբերի 7-ի N 1523-Լ որոշմամբ սահմանված չափորոշիչներին: Ընդ որում պայմանագիրը կնքվում է կոնյակի սպիրտի յուրաքանչյուր չափաքանակը վարկառուի կողմից ձեռք բերելուց հետո 1-ամսյա ժամկետում»:
Համաձայն ՀՀ հարկային օրենսգրքի 56-րդ հոդվածի 4-րդ մասի հաշվարկային փաստաթղթերը դուրս են գրվում ապրանքը մատակարարելու պահին։
Համաձայն Mulberry փաստաթղթաշրջանառության էլեկտրոնային համակարգի «Հ.-Ա.» ՓԲԸ-ն 01.12.2023թ. և 25.12.2023թ. նույնաբովանդակ գրություններով դիմել է Նախարարությանը նշելով որ «Համաձայն սույն թվականի նոյեմբերի 7-ին ՀՀ ֆինանսների նախարարության և «Հ.-Ա.» ՓԲԸ միջև կնքված թիվ 2/2013 վարկային պայմանագրի 3.5 կետով սահմանված գրավի պայմանագիր կնքելու անհրաժեշտության Ձեզ ենք ներկայացնում  «Մ...Պ» ՓԲ ընկերությունից փաստացի գնված ապրանքի վերաբերյալ տեղեկատվությունը՝ որպես բյուջետային վարկի ապահովման միջոց գրավադրման նպատակով։ 
Գրություններին, ընդ որում գրություններում նշված վարկային պայմանագրի ամսաթիվը և համարը չեն համապատասխանում հաշվեքննության առարկա վարկային պայմանագրի ամսաթվին և համարին, կից ներկայացվել են 21.11.2023թ-ի և 29.11.2023թ.-ի «Մ...Պ» ՓԲԸ-ի կողմից 5 տարեկան կոնյակի սպիրտ մատակարարման համար դուրս գրված ապրանքների մատակարարման հարկային հաշիվներ, համապատասխանաբար 363532 բ/լիտր գումարով՝ 756,873.62 հազ. դրամի և 329458.9 բ/լիտր գումարով 685,933.42 հազ. դրամի, որոնց հիման վրա,  սպիրտի համապատասխանությունը ՀՀ կառավարության 2023 թվականի սեպտեմբերի 7-ի N 1523-Լ որոշմամբ սահմանված չափորոշիչներին հավաստող փաստաթղթերի բացակայության պարագայում, 12.12.2023թ.-ին և 10.01.2024թ.-ին (սահմանվածից 12 օր ուշացումով) կնքվել են թիվ 1 և թիվ 2 «Շրջանառության մեջ գտնվող ապրանք(ներ)ի գրավի պայմանագրերը»։
Հաշվեքննվող օբյեկտի առարկություններն ու բացատրությունը։
Հայտնում ենք, որ «Հ.-Ա.» ՓԲԸ-ին (Ընկերության անվանումը հապավման տեսքով գրառվել է հաշվեքննողների կողմից) բյուջետային վարկ է տրամադրվել ՀՀ կառավարության 2023 թվականի սեպտեմբերի 7-ի թիվ 1523-Լ որոշման շրջանակներում, որոշման 3-րդ կետով սահմանված է, որ հայկական կոնյակի սպիրտի գնման տեխնիկական բնութագրով սահմանված ցուցանիշներին համապատասխանության լաբորատոր փորձաքննություններն իրականացվում են Հայաստանում հավատարմագրված փորձարկման լաբորատորիաների կողմից, իսկ ածխածնի, ջրածնի և թթվածնի իզոտոպային բաղադրության և խաղողի հումքով արտադրված լինելու փորձաքննություններն իրականացվում են միջազգային հավատարմագրում ունեցող փորձարկման լաբորատորիայի կողմից: Նշված որոշմամբ որևէ պարտավորություն չի ներկայացվում ՖՆ-ին՝ որոշմամբ սահմանված չափորոշիչներին համապատասխանության հավաստող փաստաթուղթ ներկայացնելու, ուստի նշված փաստաթուղթն ստանալու նպատակով անհրաժեշտ է դիմել համապատասխան մարմին: Ինչ վերաբերվում է վարկային պայմանագրի և գրավի պայմանագրերի ամսաթվերի անհամապատասխանությանը՝ ապա հայտնում ենք, որ անհապապատասխանություն առկա չէ և գրավի պայմանագրերը կնքվել են Վարկառուի կողմից համապատասխան փաստաթղթերը մուտքագրվելուց հետո:
Պայմանագրերի շրջանակներում ֆինանսների նախարարության կողմից իրականացված վերահսկողության վերաբերյալ դիտարկման կապակցությամբ հայտնում ենք, որ նշված ՓԲԸ-ների վարկային պայմանագրերի 4.4-ենթակետով սահմանվել է, որ Վարկատուն իրավունք ունի պայմանագրի գործունեության ամբողջ ընթացքում, վարկի օգտագործման նպատակայնության, Վարկառուի ֆինանսական գործունեության վիճակը պարզելու և վերահսկելու նպատակով կատարել նպատակային ստուգումներ, այսինքն՝ ՀՀ ֆինանսների նախարարությանը վերապահվել է նպատակային ստուգումներ իրականացնելու իրավունք, որը հաշվետու ժամանակաշրջանում չի իրացվել:
Հաշվեքննողի մեկնաբանությունը
· Համաձայն վարկային պայմանագրի գրավի պայմանագիրով որպես գրավի առարկա պետք է նախատեսվեր տրամադրված վարկի հաշվին ձեռք բերված հայկական կոնյակի սպիրտը, որը համապատասխանում է ՀՀ կառավարության 2023 թվականի սեպտեմբերի 7-ի N 1523-Լ որոշմամբ սահմանված չափորոշիչներին։ Գրավի պայմանագրով գրավի առարկա է նախատեսվել կոնյակի սպիրտ՝ առանց Կառավարության որոշմամբ սահմանված չափանիշներին համապատասխանության հավաստիացման։
· Վարկային պայմանագրի և գրավի պայմանագրերի ամսաթվերի անհամապատասխանություն հաշվեքննողների կողմից չի արձանագրվել, այլ արձանագրվել է գրավի պայմանագրի և հարկային հաշվի ամսաթվի անհամապատասխանություն:

5.4. Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» օրենքի 6-րդ հոդվածի 1-ին մասի և ՀՀ կառավարության 2015 թվականի մարտի 26-ի «Հանրային հատվածի կազմակերպություններում հաշվապահական հաշվառում վարելու հնարավորություն ընձեռնող համակարգչային ծրագրերի՝ հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանության որոշման կարգը և դրանց ավտոմատացված համակարգերի նկատմամբ պահանջները սահմանելու մասին»  թիվ 313–Ն որոշման N 1 հավելվածի 3-րդ կետի 2-րդ ենթակետի, 4-րդ կետի 2-րդ ենթակետի և 5-րդ կետի պահանջների հետ։
Համաձայն «Հանրային հատվածի կազմակերպությունների հաշվապահական հաշվառման մասին» օրենքի 6-րդ հոդվածի 1-ին մասի «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»։
Համաձայն ՀՀ կառավարության 2015 թվականի մարտի 26-ի «Հանրային հատվածի կազմակերպություններում հաշվապահական հաշվառում վարելու հնարավորություն ընձեռնող համակարգչային ծրագրերի՝ հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանության որոշման կարգը և դրանց ավտոմատացված համակարգերի նկատմամբ պահանջները սահմանելու մասին»  թիվ 313 – Ն որոշման N 1 հավելվածի 
- 3-րդ կետի 2-րդ ենթակետի հաշվապահական հաշվառում վարելու հնարավորություն ընձեռնող համակարգչային ծրագիրը համարվում է հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանող, եթե այն ապահովում է հաշվապահական հաշվառման վարումը հանրային հատվածի հաշվապահական հաշվառման ստանդարտի (այսուհետ՝ ՀՀՀՀՀՀՍ) հիման վրա մշակված հանրային հատվածի կազմակերպությունների հաշվապահական հաշվառման հաշվային պլանին (այսուհետ` հաշվային պլան) համապատասխան։ 
- 4-րդ կետի 2-րդ ենթակետի համակարգչային ծրագիրը պետք է հնարավորություն ընձեռի նաև, որպեսզի` բոլոր գործառնությունների, դեպքերի և իրադարձությունների արդյունքները հաշվապահական հաշվառման հաշիվներում գրանցվեն այնպես, որ դրանք արտացոլվեն այն ժամանակաշրջանի ֆինանսական հաշվետվություններում, որոնց վերաբերում են:
- 5-րդ կետի հաշվապահական հաշվառման ավտոմատացված համակարգի միջոցով հաշվապահական հաշվառումը պետք է վարվի Հայաստանի Հանրապետության հանրային հատվածի հաշվապահական հաշվառման ստանդարտի պահանջներով՝ կիրառելով հաշվային պլանում ներկայացված հաշվապահական թղթակցությունները:
Հաշվեքննությամբ պարզվել է, որ Նախարարությունում ներդրվել է ՀՀՀՀՀՀՍ‑ի պահանջներին և հանրային հատվածի կազմակերպությունների հաշվապահական հաշվառման հաշվային պլանին (այսուհետ՝ հաշվային պլան) համապատասխան հաշվապահական հաշվառում վարելու հնարավորություն ընձեռող համակարգչային ծրագիրը՝  հաշվապահական հաշվառման ավտոմատացված համակարգը։ 
Սակայն հաշվեքննությունն ընդգրկող ժամանակաշրջանի ավարտի օրվա դրությամբ չի ապահովել ամբողջական անցումը հաշվապահական հաշվառման նոր համակարգին։ Ըստ այդմ,  հաշվեքննության օբյեկտի կողմից վերահսկվող՝ պետությանը պատկանող  ակտիվների և պարտավորությունների ամբողջական հաշվապահական հաշվառում չի վարվում։ Մասնավորապես, ՀՀՀՀՀՀՍ-ի պահանջներին և հաշվային պլանին համապատասխան հաշվապահական հաշվառման բացակայությամբ պայմանավորված հաշվեքննության օբյեկտի հաշվեքննությունն ընդգրկող ժամանակաշրջանի ֆինանսական հաշվետվություններում  արտացոլված չէ Նախարարության կողմից վերահսկվող՝ 4,571.9 մլրդ դրամ (11,294.60 մլն ԱՄՆ դոլար) ընդհանուր գումարով ՀՀ պետական պարտքի վերաբերյալ տեղեկատվությունը։
Արդյունքում, հաշվեքննության օբյեկտի կողմից չի ապահովվել հաշվեքննությունն ընդգրկող ժամանակաշրջանի ֆինանսական հաշվետվություններում դրամական հոսքերի, ակտիվների, զուտ ակտիվների, պարտավորությունների և գործունեության արդյունքների (հասույթների և ծախսերի) վերաբերյալ տեղեկատվության ամբողջական, հետևաբար նաև՝ ճշմարիտ/արժանահավատ  ներկայացումը, որն էլ հանգեցրել է ֆինանսական հաշվետվությունների խեղաթյուրման՝ Նախարարության կողմից վերահսկվող ՀՀ պետական պարտքի 4,571.9 մլրդ դրամ գումարի չափով: 
Հաշվեքննվող մարմնի առարկությունն ու բացատրությունը։
Հայտնում ենք հետևյալը.
 Հանրային հատվածի կազմակերպությունների հաշվապահական հաշվառման հետ կապված հարաբերությունները կարգավորվում են «Հանրային հատվածի կազմակերպությունների հաշվապահական հաշվառման մասին» ՀՀ օրենքով (այսուհետ՝ Օրենք), որի 3-րդ հոդվածի համաձայն` հանրային հատվածի կազմակերպությունների հաշվապահական հաշվառումը կարգավորող իրավական ակտերը ներառում են ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանով հաստատված՝ ՀՀ հանրային հատվածի հաշվապահական հաշվառման ստանդարտը (այսուհետ՝ Ստանդարտ)։
Ստանդարտի 2.25-րդ պարագրաֆի համաձայն՝ պարտավորությունները կազմակերպության ներկա պարտականություններն են` որպես կատարված (անցյալ) գործառնությունների (դեպքերի) արդյունք, որոնց մարումն ակնկալվում է, որ կհանգեցնի կազմակերպությունից տնտեսական օգուտներ կամ օգտակար պոտենցիալ մարմնավորող միջոցների արտահոսքի։
Միաժամանակ, Օրենքի 18-րդ հոդվածի 3-րդ մասի համաձայն՝ Հայաստանի Հանրապետության` որպես մեկ միասնական միավորի, ֆինանսական հաշվետվությունները պատրաստում է լիազոր մարմինը:
Հաշվի առնելով վերը նշվածը՝ հայտնում ենք, որ ՀՀ պետական պարտքը ՀՀ ֆինանսների նախարարության` որպես հանրային հատվածի առանձին կազմակերպության համար չի բավարարում պարտավորության վերը նշված սահմանմանը, հետևաբար չի կարող ներառվել ՀՀ ֆինանսների նախարարության առանձին ֆինանսական հաշվետվություններում:
Միաժամանակ, ՀՀ պետական պարտքը, որպես պարտավորություն պետք է արտացոլվի ՀՀ-ի՝ որպես մեկ միասնական միավորի ֆինանսական վիճակի մասին հաշվետվությունում։ Այդ նպատակով ՀՀ պետական պարտքի վերաբերյալ անհրաժեշտ է վարել արտահաշվեկշռային մանրամասնեցված հաշվառում, որը հնարավորություն կտա պետության համախմբված ֆինանսական հաշվետվություններում արտացոլել համապատասխան պարտավորությունները և դրանց հետ կապված ֆինանսական հաշվետվությունների մյուս տարրերը, ինչն էլ իրականացվում է ՀՀ ֆինանսների նախարարության համապատասխան ստորաբաժանման կողմից:

Հաշվեքննողների մեկնաբանությունը
Հաշվեքննության օբյեկտի դիրքորոշումն իր կողմից վերահսկվող՝ պետությանը պատկանող  ակտիվների և պարտավորությունների ամբողջական հաշվապահական հաշվառում չվարելու և դրա վերաբերյալ ամբողջական տեղեկատվությունն առանձին կազմվող ֆինանսական հաշվետվություններում չարտացոլելու վերաբերյալ, չի բխում տվյալ ոլորտը կարգավորող օրենսդրության պահանջներից, քանի որ.
Հանրային հատվածի կազմակերպությունների հաշվապահական հաշվառումը կարգավորող իրավական ակտերով սահմանված պահանջների համաձայն հանրային հատվածի կազմակերպությունները պարտավոր են վարել ոչ միայն իրենց ամրակցված գույքի և դրանց գծով  ստանձնվող պարտավորությունների, այլ նաև օրենսդրությամբ իրենց կողմից վերահսկվող՝ պետությանը պատկանող ակտիվների և պարտավորությունների հաշվապահական հաշվառումը։ Ըստ այդմ, թե՛ ՀՀՀՀՀՀՍ-ով և թե՛ հաշվային պլանով ու դրա կիրառման հրահանգով, ֆինանսական հաշվետվությունների օրինակելի փաթեթով և լրացման ցուցումներով սահմանված են համապատասխան պահանջներ, հաշվապահական հաշվառման հաշիվներ, հաշվետվություններում արտացոլվող տվյալներ (ցուցանիշներ) և այլն: Մանրամասն նկարագրությունը ներկայացվում է սույն ընթացիկ եզրակացության X. Հավելված-ում: 
  
5.5 Առկա է անհամապատասխանություն «Ներքին աուդիտի մասին» ՀՀ օրենքի 13-րդ հոդվածի 4-րդ մասի  1-ին, 2-րդ, 6-րդ և 7-րդ կետերի պահանջների հետ։
	Համաձայն «Ներքին աուդիտի մասին» ՀՀ օրենքի 13-րդ հոդվածի 4-րդ մասի  1-ին, 2-րդ, 6-րդ և 7-րդ կետերի
 Լիազոր մարմինն օրենսդրությամբ սահմանված կարգով ապահովում է`
1) ներքին աուդիտի գործընթացի համակարգումը և ներդաշնակեցումը.
2) ներքին աուդիտորների ուսուցման և շարունակական մասնագիտական վերապատրաստման համակարգի առկայությունը.
6) Հայաստանի Հանրապետության և այլ երկրների ներքին աուդիտի ոլորտի հաստատությունների և մարմինների հետ համագործակցությունը.
7) կազմակերպությունների ներքին աուդիտի ստորաբաժանումների, ներքին աուդիտորների, ինչպես նաև ներքին աուդիտի ստորաբաժանումների կանոնակարգերի գրանցամատյանի ստեղծումը և վարումը:
	Նախարարության 20.02.2023թ. N 01/17/3676-2024 գրությամբ ներկայացվել է «Ներքին աուդիտի մասին» ՀՀ օրենքի 13-րդ հոդվածի 4-րդ մասով սահմանված Նախարարության կողմից իրականացվող գործառույթների վերաբերյալ տեղեկատվություն, որի վերլուծությամբ պարզվել է, որ չի ապահովվել
· ներքին աուդիտորների ուսուցման և շարունակական մասնագիտական վերապատրաստման համակարգի առկայությունը, այն դեպքում, որ ՀՀ ֆինանսների նախարարի 2014 թվականի օգոստոսի 21-ի թիվ 541-Ն հրամանով հաստատված կարգի 3-րդ կետի համաձայն՝ աուդիտորները յուրաքանչյուր տարին մեկ անգամ պարտադիր պետք է անցնեն վերապատրաստում (N 541-Ն հրամանն ուժը կորցրել է 30.12.2023 թվականի դեկտեմբերի 30-ին):
	2023թ. աուդիտորների շարունակական մասնագիտական վերապատրաստման դասընթացներ չեն անցկացվել:
· Ներքին աուդիտի գործընթացի համակարգումը և ներդաշնակեցումը։
· Հայաստանի Հանրապետության և այլ երկրների ներքին աուդիտի ոլորտի հաստատությունների և մարմինների հետ համագործակցությունը։
· Կազմակերպությունների ներքին աուդիտի ստորաբաժանումների, ներքին աուդիտորների, ինչպես նաև ներքին աուդիտի ստորաբաժանումների կանոնակարգերի գրանցամատյանի ստեղծումը և վարումը:
Հաշվեքննության օբյեկտի բացատրությունը
Հայտնում ենք, որ համաձայն ՀՀ ֆինանսների նախարարի 2023թ. դեկտեմբերի 28-ի 516-Ն հրամանի՝ փոփոխվել է տարին մեկ անգամ պարտադիր շարունակական մասնագիտական վերապատրաստման պահանջը, այն սահմանելով 3 տարին մեկ անգամ:
Հաշվեքննողի մեկնաբանությունը
Անհամապատասխանությունն արձանագրվել է հաշվետու ժամանակահատվածի՝ 2023 թվականի համար, իսկ ՀՀ ֆինանսների նախարարի 2023թ. դեկտեմբերի 28-ի 516-Ն հրամանն ուժի մեջ է մտել 2023թ. դեկտեմբերի 30-ին:

5.6 Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 2-րդ և 3-րդ մասերի պահանջների հետ:
	Համաձայն «Ներքին աուդիտի մասին» ՀՀ օրենքի 5-րդ հոդվածի 
	- 2-րդ մասի՝ ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` Oրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք։
	- 3-րդ մասի՝ կազմակերպության ղեկավարն ապահովում է կազմակերպությունում ներքին աուդիտի համակարգի առկայությունը և գործունեությունը։
		Նախարարությունում չի ապահովվել ներքին աուդիտի համակարգի առկայությունը: 
Հաշվեքննության օբյեկտի բացատրությունը
[bookmark: _Hlk165560154]Հայտնում ենք, որ ՀՀ ֆինանսների նախարարության կողմից նախաձեռնվել է ներքին աուդիտի համակարգի վերափոխման հայեցակարգի մշակման գործընթաց, ինչը ներառված է նաև ՀՀ կառավարության 2021թ. նոյեմբերի 18-ի «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման հաստատված ՀՀ ֆինանսների նախարարության միջոցառումներում: Խնդրի վերաբերյալ նախատեսվող հայեցակարգային քննարկումների արդյունքում պետք է մշակվեր փոփոխությունների փաթեթը և փորձարկվեր նախարարությունում:
Տեղեկացնում ենք, որ ներքին աուդիտի նոր հայեցակարգի մշակման գործընթացի ուշացմամբ պայմանավորված՝ մինչև նոր հայեցակարգի հաստատումը, որոշվել է ՀՀ ֆինանսների նախարարության կազմում ստեղծել ներքին աուդիտի ստորաբաժանում, ինչի մասով արդեն իսկ առկա է ՀՀ վարչապետի 08.02.2024թ.-ի թիվ N 124-L որոշումը:

Հաշվեքննողի մեկնաբանությունը
Ընդունվել է ի գիտություն։
5.7 Առկա է անհամապատասխանություն ՀՀ ֆինանսների նախարարի 2020 թվականի փետրվարի 7-ի «ՀՀ պետական պարտքի կառավարման կատարողականի բարելավման միջոցառումների ծրագիրը հաստատելու մասին» N 30-Ա հրամանի հավելվածի՝ ՀՀ պետական պարտքի կառավարման կատարողականի բարելավման միջոցառումների ծրագրի 3.1, 3.2 և 4.1 կետերի պահանջների հետ:
Համաձայն ՀՀ ֆինանսների նախարարի 07.02.2020թ. N 30-Ա հրամանի հավելվածի 3.1, 3.2 և 4.1 կետերի՝ ավանդների հատուցումը երաշխավորող հիմնադրամին բյուջետային երաշխիք տրամադրելու ընթացակարգերի սահմանման, երաշխիքների վերաբերյալ տվյալների հաշվառման ընթացակարգերի և ենթավարկերի և բյուջետային վարկերի վերաբերյալ տվյալների հաշվառման ընթացակարգերի մշակման ժամկետ է սահմանվել համապատասխանաբար 2022թ. և 2021թ. դեկտեմբերը, սակայն հաշվեքննության կատարման ժամանակահատվածի դրությամբ դրանք դեռևս չեն իրականացվել:
Հաշվեքննության օբյեկտի բացատրությունը
Հայտնում ենք, որ ՀՀ ֆինանսների նախարարի 2022 թվականի հունիսի 27-ի թիվ 278-Լ հրամանով ՀՀ ֆինանսների նախարարությունում տեղի է ունեցել կառուցվածքային փոփոխություններ, որի համաձայն նոր ստեղծված կառուցվածքային ստորաբաժանմանը նույն հրամանով վերապահվել են բյուջետային գործընթացի շրջանակներում պետական բյուջեի նկատմամբ պարտավորություններ առաջացնող գործարքների, այդ թվում՝ բյուջետային վարկերի, ծրագրային վարկերի, ենթավարկերի, երաշխիքների, փոխանցելի և հասարակ մուրհակների իրավական ուղեկցման, հաշվառման, մշտադիտարկման, կատարման ապահովման և ծրագրավորման, ինչպես նաև ՀՀ օրենսդրությամբ սահմանված պետական դրամաշնորհների հաշվառման, հաշվետվությունների կազմման ու հրապարակման գործընթացի ապահովման գործառույթները, ուստի աշխատանքների պատշաճ կատարման նպատակով նախատեսվում են համապատասխան փոփոխություններ կատարել ՀՀ ֆինանանսերի նախարարի 2020 թվականի փետրվարի 20-ի «Հայաստանի Հանրապետության պետական պարտքի կառավարման կատարողականի բարելավման միջոցառումների ծրագիրը հաստատելու մասին» թիվ 30-Ա հրամանում՝ դրանով հաստատված միջոցառումների համար սահմանելով կատարման նոր ժամկետներ:
Հաշվեքննողի մեկնաբանությունը
ՀՀ ֆինանսերի նախարարի 20.02.2020թ թիվ 30-Ա հրամանը հաշվեքննությամբ ընդգրկող ժամանակահատվածում գործել է։
	5.8 Առկա է անհամապատասխանություն ՀՀ ֆինանսների նախարարի 2012 թվականի փետրվարի 17-ի «ՀՀ հանրային հատվածի ներքին աուդիտի ձեռնարկների և ներքին աուդիտի կանոնակարգի մշակման ուղեցույցները հաստատելու և  ՀՀ ֆինանսների և էկոնոմիկայի նախարարի 2002 թվականի դեկտեմբերի 30-ի թիվ 934-ն հրամանն ուժը կորցրած ճանաչելու մասին» N 143-Ն հրամանի հավելվածի 385-րդ կետի պահանջի հետ։ 
	Համաձայն ՀՀ ֆինանսների նախարարի 2012 թվականի փետրվարի 17-ի «ՀՀ հանրային հատվածի ներքին աուդիտի ձեռնարկների և ներքին աուդիտի կանոնակարգի մշակման ուղեցույցները հաստատելու և  ՀՀ ֆինանսների և էկոնոմիկայի նախարարի 2002 թվականի դեկտեմբերի 30-ի թիվ 934-ն հրամանն ուժը կորցրած ճանաչելու մասին» N 143-Ն հրամանի հավելվածի 385-րդ կետի՝ լիազոր մարմինը ներքին աուդիտի ստորաբաժանման գործունեության որակի արտաքին գնահատումների միջոցով գնահատական է տալիս «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանության վերաբերյալ և ներկայացնում է առաջարկություններ ներքին աուդիտի գործունեության բարելավման վերաբերյալ: 
Նախարարությունը ներքին աուդիտի ստորաբաժանման գործունեության որակի արտաքին գնահատումներ չի իրականացրել, արդյունքում գնահատական չի տրվել նաև «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանության վերաբերյալ և չի ներկայացրել առաջարկություններ ներքին աուդիտի գործունեության բարելավման վերաբերյալ։
Հաշվեքննության օբյեկտի բացատրությունը
Հայտնում ենք, որ ներքին աուդիտի ստորաբաժանումների գործունեության որակի արտաքին գնահատումները (գնահատական է տրվում «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանությանը և ներքին աուդիտի գործունեության բարելավման վերաբերյալ համապատասխան առաջարկությունների ներկայացմանը) ապահովելու նպատակով ՀՀ ֆինանսների նախարարության կողմից նախատեսվում է արտաքին գնահատման մեթոդաբանության մշակման աշխատանքների իրականացում:
Միաժամանակ հայտնում ենք, որ ներկայումս քննարկումներ են ընթանում ներքին աուդիտի համակարգի ինստիտուցիոնալ վերափոխման վերաբերյալ և այդ հարցը ներառված է ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրում:
Հաշվեքննողի մեկնաբանությունը
Ընդունվել է ի գիտություն։
 5.9 (1108-31002 5129) Առկա է անհամապատասխանություն ՀՀ կառավարության 2022 թվականի դեկտեմբերի 15-ի «Գնման պայմանագրում փոփոխություններ կատարելու ու թույլտվություն տալու և գույքը որպես նվիրատվություն ընդունելու ու ամրացնելու մասին» N 1985–Ա որոշման 7-րդ կետի պահանջի հետ։ 
	ՀՀ կառավարության 2022 թվականի դեկտեմբերի 15-ի «Գնման պայմանագրում փոփոխություններ կատարելու ու թույլտվություն տալու և գույքը որպես նվիրատվություն ընդունելու ու ամրացնելու մասին» N 1985–Ա որոշման 7-րդ կետով ՀՀ ֆինանսների նախարարին հանձնարարվել է որոշումն ուժի մեջ մտնելուց հետո մեկամսյա ժամկետում, սահմանված կարգով, ապահովել սույն որոշման 6-րդ կետում նշված գույքի՝ Նախարարության հաշվեկշռում հաշվառումը։
	Որոշումն ուժի մեջ է մտել 19.12.2022թ., սակայն «Ս. Լ. Յ.» ՍՊԸ-ի և Նախարարության միջև նվիրատվության պայմանագիրը կնքվել է 2023 թվականի մարտի 27-ին,  իսկ հանձնման-ընդունման ակտը կազմվել և Նախարարության հաշվեկշռում հաշվառվել է  2023 թվականի մարտի 31-ին:
Հաշվեքննության օբյեկտի բացատրությունը
Հայտնում ենք, որ ՀՀ կառավարության 2022 թվականի դեկտեմբերի 15-ի «Գնման պայմանագրում փոփոխություններ կատարելու ու թույլտվություն տալու և գույքը որպես նվիրատվություն ընդունելու ու ամրացնելու մասին» N 1985–Ա որոշման N 3 հավելվածում նշված գույքը սահմանված կարգով և ժամկետներում հաշվառվել է ՀՀ ֆինանսների նախարարության հաշվեկշռում:
Միաժամանակ առաջարկում ենք դիտարկել ՀՀ կառավարության 2023 թվականի մարտի 23-ի N 381-Ա որոշումը:
Հաշվեքննողի մեկնաբանությունը
	ՀՀ կառավարության 2022 թվականի դեկտեմբերի 15-ի N 1985–Ա որոշման 7-րդ կետով ՀՀ ֆինանսների նախարարին հանձնարարվել է որոշումն ուժի մեջ մտնելուց հետո մեկամսյա ժամկետում, սահմանված կարգով, ապահովել սույն որոշման 6-րդ կետում նշված գույքի՝ Նախարարության հաշվեկշռում հաշվառումը։ 
	ՀՀ կառավարության 2022 թվականի դեկտեմբերի 15-ի N 1985–Ա որոշմն ուժի մեջ է մտել 2022 թվականի դեկտեմբերի 19-ին, որից հաշված մեկամսյա ժամկետը լրանում է 2023 թվականի հունվարի 19-ին՝ սա այն ժամկետն է, երբ պետք է ապահովվեր գույքը Նախարարության հաշվեկշռում հաշվառումը։ ՀՀ կառավարության 2023 թվականի մարտի 23-ի N 381-Ա որոշումն ուժի մեջ մտել 24.03.2023թ՝ սահմանված վերջնաժամկետից 2 ամիս անց։
5.10 (1108-11001 4113) Առկա է անհամապատասխանություն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածի 7-րդ մասի պահանջի հետ:
Համաձայն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածի 7-րդ մասի՝ կիսամյակային հաշվետվության հիման վրա պարգևատրումը պետական ծառայողների պարգևատրման ֆոնդից առաջին կիսամյակի համար տրվում է մինչև հուլիսի 30-ը, իսկ երկրորդ կիսամյակի համար՝ մինչև հաջորդ տարվա փետրվարի 15-ը: 
Նախարարության գանձապետական վճարահաշվարկային էլեկտրոնային (LSFINANCE) համակարգից արտահանված 1108-11001 միջոցառման հաշվետվության համաձայն 4113 «Քաղաքացիական, դատական և պետական այլ ծառայողների պարգևատրում» հոդվածից  2023 թվականի օգոստոսի 18-ին Ծ. Բ.-ին տրվել է 265.8 հազ. դրամի պարգևատրման գումար՝ սահմանված ժամկետից 17 օր ուշացումով:
	 5.11 (1108-11001 4232) Առկա է անհամապատասխանություն 06.02.2023թ. կնքված պետության կարիքների համար «ՀԾ-Ձեռնարկություն» ենթահամակարգի սպասարկման ծառայության մատուցման N ՀՀ ՖՆ-ՄԱԾՁԲ-23/8 պետական գնման պայմանագրի 4.2 կետի պահանջի հետ:
	Համաձայն պետության կարիքների համար «ՀԾ-Ձեռնարկություն» ենթահամակարգի սպասարկման ծառայության մատուցման N ՀՀ ՖՆ-ՄԱԾՁԲ-23/8 պետական գնման պայմանագրի 4.2 կետի՝ պատվիրատուն իրեն մատուցված ծառայության դիմաց վճարում է ՀՀ դրամով անկանխիկ՝ դրամական միջոցները Կատարողի հաշվարկային հաշվին փոխանցելու միջոցով: Դրամական միջոցների փոխանցումը կատարվում է հանձնման-ընդունման արձանագրության հիման վրա՝ պայմանագրի վճարման ժամանակացույցով նախատեսված չափերով և ամիսներին: Եթե արձանագրությունը կազմվում է տվյալ ամսվա 20-ից հետո և այդ ամսում վճարման ժամանակացույցով նախատեսված են ֆինանսական միջոցներ, ապա վճարումն իրականացվում է մինչև 30 աշխատանքային օրվա ընթացքում, բայց ոչ ուշ, քան մինչև տվյալ տարվա դեկտեմբերի 20-ը։ 
28.02.2023թ. կազմվել է Պայմանագրի կամ դրա մի մասի կատարման արդյունքների N01 հանձնման-ընդունման արձանագրություն 102.60 հազ. դրամի, որի վճարումն իրականացվել է 18.04.2023թ.՝  34-րդ աշխատանքային օրը:
Պայմանագրի կամ դրա մի մասի կատարման արդյունքների 51.30 հազ. դրամ գումարով N12 հանձնման-ընդունման արձանագրության հիման վրա տարվա վերջին դրամական փոխանցումն իրականացվել է 28.12.2023թ.։ Հարկ է նշել, որ համաձայն Mulberry փաստաթղթաշրջանառության էլեկտրոնային համակարգի Պայմանագրի կամ դրա մի մասի կատարման արդյունքների N12 հանձնման-ընդունման արձանագրությունը և Պայմանագրի արդյունքը պատվիրատուին հանձնելու փաստը ֆիքսելու վերաբերյալ N12 ակտը Նախարարություն մուտքագրվել են 19.12.2023 թ. և հաստատվել են 25.12.2025թ, սակայն N12 հանձնման-ընդունման արձանագրության և պայմանագրի կատարման վերաբերյալ N11 եզրակացության ամսաթվերը նշվել են 31.12.2023թ., կատարման փաստացի ժամկետը արձանագրությունում նշվել է «01. դեկտեմբեր 2023թ - 31 դեկտեմբեր 2023թ.», իսկ եզրակացությունում և ակտում 31 դեկտեմբեր 2023թ։  
Հաշվեքննության օբյեկտի բացատրությունը (ներառում է նաև 5.14 անհամապատասխանությունը)
Հայտնում ենք, որ համաձայն ՀՀ կառավարության 22.06.2023թ. N 1032-Ն որոշման 1-ին կետի 9-րդ ենթակետի (ուժի մեջ է մտել 03.07.2023թ.-ից) փոփոխություն է կատարվել 15.06.2018թ. N 706-Ն որոշման (այսուհետ՝ Որոշում) 84-րդ կետում նաև, համաձայն որի՝ «84. Տվյալ տարվա ընթացքում ստանձնած ֆինանսական պարտավորությունների կատարման համար՝ Հայաստանի Հանրապետության օրենսդրությամբ նախատեսված փաստաթղթերը գանձապետարանն ընդունում է մինչև տվյալ տարվա նախավերջին աշխատանքային օրը ներառյալ, իսկ վարչապետի հետ համաձայնեցրած դեպքերում՝ մինչև տվյալ տարվա վերջին աշխատանքային օրը ներառյալ:»: 
Քանի որ վերոգրյալ կետերով նշված պայմանագրերը կնքվել են մինչև Որոշումն ուժի մեջ մտնելը, իսկ վճարման պահի դրությամբ վերացել է մինչև տվյալ տարվա դեկտեմբերի 25-ը վճարումներ կատարելու վերջնաժամկետի պահանջը, այդ իսկ պատճառով համապատասխան վճարումները կատարվել են մինչև 2023թ. դեկտեմբեր ամսվա նախավերջին աշխատանքային օրը:
Միաժամանակ հայտնում ենք, որ Նախարարության բնականոն աշխատանքն ապահովելու նպատակով «ՀԾ-Ձեռնարկություն» ծրագիրն ամբողջ տարվա ընթացքում  վարվում է անընդհատորեն, ուստի փաստացի ծառայության ժամկետն իր մեջ ներառում է ամբողջ 2023թ. ժամանակահատվածը, ինչը արտացոլված է ինչպես վճարման համար հիմք հանդիսացող փաստաթղթերով, այնպես էլ «ՀԾ-Ձեռնարկություն» համակարգում փաստացի կատարված  գործողություններով:
Հաշվեքննողի մեկնաբանությունը
	Ներկայացված բացատրությունը առնչություն չունի արձանագրված անհամապատասխանությունների հետ։ Անհամապատասխանությունները արձանագրվել են ոչ թե ՀՀ կառավարության 22.06.2023թ. N 1032-Ն որոշման պահանջի հետ այլ պայմանագրերերի պահանջների հետ։
[bookmark: _GoBack]5.12 Առկա է անհամապատասխանություն 31.01.2023թ. կնքված պետության կարիքների համար «ՀԾ-Ձեռնարկություն» համակարգի սպասարկման ծառայությունների մատուցման N ՀՀ ՖՆ-ՄԱԾՁԲ-23/2 պետական գնման պայմանագրի 4.2 կետի պահանջի հետ:
Համաձայն պետության կարիքների համար «ՀԾ-Ձեռնարկություն» համակարգի սպասարկման ծառայությունների մատուցման N ՀՀ ՖՆ-ՄԱԾՁԲ-23/2 պետական գնման պայմանագրի  4.2 կետի՝ պատվիրատուն իրեն մատուցված ծառայության դիմաց վճարում է ՀՀ դրամով անկանխիկ՝ դրամական միջոցները Կատարողի հաշվարկային հաշվին փոխանցելու միջոցով: Դրամական միջոցների փոխանցումը կատարվում է հանձնման-ընդունման արձանագրության հիման վրա՝ պայմանագրի վճարման ժամանակացույցով նախատեսված չափերով և ամիսներին: Եթե արձանագրությունը կազմվում է տվյալ ամսվա 20-ից հետո և այդ ամսում վճարման ժամանակացույցով նախատեսված են ֆինանսական միջոցներ, ապա վճարումն իրականացվում է մինչև 30 աշխատանքային օրվա ընթացքում, բայց ոչ ուշ, քան մինչև տվյալ տարվա դեկտեմբերի 20-ը: 
N11 հանձնման-ընդունման արձանագրության հիման վրա տարվա վերջին դրամական փոխանցումն իրականացվել է 27.12.2023թ.-ին: Հարկ է նշել, որ համաձայն Mulberry փաստաթղթաշրջանառության էլեկտրոնային համակարգի Պայմանագրի կամ դրա մի մասի կատարման արդյունքների N11 հանձնման-ընդունման արձանագրությունը և Պայմանագրի արդյունքը պատվիրատուին հանձնելու փաստը ֆիքսելու վերաբերյալ N11 ակտը Նախարարություն մուտքագրվել է 19.12.2023թ., սակայն N11 հանձնման-ընդունման արձանագրության ամսաթիվը նշվել է 31.12.2023թ., պայմանագրի կատարման վերաբերյալ N11 եզրակացության ամսաթիվը՝ 15.12.2023թ., իսկ կատարման փաստացի ժամկետը արձանագրությունում նշվել է «01. Դեկտեմբեր 2023թ - 31 դեկտեմբեր 2023թ.», իսկ եզրակացությունում և ակտում 31 դեկտեմբեր 2023թ։
	
ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
1.1   5.1.անհամապատասխանությունը՝ ժամկետանց օրերի համար տույժերի չգանձելը, հանգեցրել է խեղաթյուրման 327,272.80 հազ. դրամի չափով։


ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
7.1 Համաձայն «Հանրային հատվածի կազմակերպությունների հաշվապահական հաշվառման մասին» ՀՀ օրենքի 20-րդ հոդվածի 2-րդ մասի՝ կազմակերպության տարեկան և միջանկյալ ֆինանսական հաշվետվությունների ներկայացման ժամկետները սահմանում է լիազոր մարմինը, սակայն վերջինս լիազոր մարմնի կողմից հաշվեքննությունն ընդգրկող ժամանակահատվածի դրությամբ սահմանված չէ:  
Հաշվեքննվող մարմնի բացատրությունը
Հայտնում ենք, որ համաձայն «Հանրային հատվածի կազմակերպությունների հաշվապահական հաշվառման մասին» ՀՀ օրենքի (այսուհետ՝ Օրենք) 20-րդ հոդվածի 2-րդ մասի՝ կազմակերպության տարեկան և միջանկյալ ֆինանսական հաշվետվությունների ներկայացման ժամկետները սահմանում է լիազոր մարմինը:
ՀՀ ֆինանսների նախարարությունը նախատեսում է մշակել հաշվետվությունների ներկայացման համակարգ: Վերջինս հանդիսանալու է կառավարության ֆինանսների կառավարման տեղեկատվական համակարգի (այսուհետ՝ ԿՖԿՏՀ) առանցքային մոդուլներից մեկի՝ հանրային հատվածի հաշվապահական հաշվառման բաղադրիչը, որը ներկայումս գտնվում է մշակման փուլում: 
Վերոգրյալով պայմանավորված ՀՀ ֆինանսների նախարարությունը նախատեսում է Օրենքով սահմանված հաշվետվությունների ներկայացման ժամկետները սահմանել ԿՖԿՏՀ հանրային հատվածի հաշվապահական հաշվառման մոդուլի ներդրումն իրականացնելուց հետո:
Հաշվեքննողների մեկնաբանությունը
ՀՀ ֆինանսների նախարարության կողմից պետական մարմինների ֆինանսական հաշվետվույթյուններ ներկայացնելու ժամկետը իրավական ակտով սահմանելը ԿՖԿՏՀ  համակարգի ներդրման հանգամանքով պայմանավորելը հիմնավորված չէ: 
7.2 30.10.2020թ.-ին թիվ 23/23-2/16381-2021 գրությամբ Նախարարությունը դիմել է ՀՀ կադաստրի կոմիտեին և խնդրել ի թիվս այլնի հայտնել, թե՝ «Ս.Կ.» ՓԲ Ընկերության կողմից ներկայացված վիճակախաղերի կազմակերպման լիցենզիայի ստանալու հայտում  նշված թվով 15 հասցեներում գտնվող անշարժ գույքերը ուղիղ գծով առնվազն քանի մետր են հեռու կրթական և պատմամշակութային օջախներից, պետական և տեղական ինքնակառավարման մարմիների վարչական շենքերից, հիվանդանոցներից: 
ՀՀ կադաստրի կոմիտեի 06.11.2020թ.-ի թիվ ԿՈ-1/8734 և 09.11.2020թ.-ի թիվ ԿՈ-1/8766 գրություններով տրամադրված տեղեկատվության համաձայն՝ 1 հասցեի վերաբերյալ Կադաստրի կոմիտեի էլեկտրոնային արխիվում տվյալ չի հայտնաբերվել և խնդրել են տրամադրել նույնականացման տվյալներ, 7 հասցեի հետ կապված ՀՀ կառավարության 17.09.2020թ. թիվ 1531-Ն որոշմամբ ըստ բնակավայրերի սահմանված հեռավորությունների պահանջը պահպանված է, իսկ 7 դեպքում այն պահպանված չէ, այն է՝ Կոտայքի մարզ ք. Ծաղկաձոր, Գր. Մագիստրոսի 1,  Շիրակի մարզ ք. Գյումրի Արագածի փողոց N 1/3, ք. Աշտարակ Սիսակյան N 14, ք. Երևան, Ավան, Խուդյակով 69/1, Արաբկիր, Կոմիտասի պողոտա N 12, Մալաթիա-Սեբաստիա Անդրանիկի փողոց N 113/6, Կենտրոն, Բաղրամյան 1/4 հասցեների վերաբերյալ ներկայացրել է անշարժ գույքի միավորներից մինչև 150 մետր և 100 մետր հեռավորության վրա գտնվող կրթական և պատմամշակութային օջախների, պետական և տեղական ինքնակառավարման մարմինների վարչական շենքերի և հիվանդանոցների նկատմամբ իրավունքի պետական գրանցում ստացած անշարժ գույքերի ցանկերը ըստ հասցեների։
Ընդ որում ՀՀ կադաստրի կոմիտեի նույնաբովանդակ պատասխանների հիման վրա Նախարարությունը 02.06.2023թ-ին մերժել է «Դ.» ՍՊԸ կողմից «Միջազգային բուքմեյքեր–Տոտոգեյմինգ» վիճակախաղի կազմակերման և անցկացման կանոնակարգի հայտը, հղում անելով «Վիճակախաղերի մասին» օրենքի 5.2 հոդվածի 1-ին մասին և ՀՀ կառավարության 2020 թվականի սեպտեմբերի 17-ի թիվ 1531-Ն որոշմանը։
ՀՀ կադաստրի կոմիտեն, արդեն 28.11.2022թ.-ի թիվ ԱՊ/13150-2022 գրությամբ, «Ս. Կ.» ՓԲ Ընկերությունում ՀՀ ՊԵԿ-ի կողմից իրականացրած լիցենզիայի պահանջների և պայմանների ստուգուման շրջանակում կատարված ՀՀ ՊԵԿ-ի հարցմանն ի պատասխան, ՀՀ ՊԵԿ-ին տրամադրել է տեղեկատվություն այն մասին, որ Ծաղկաձոր, Գր.Մագիստրոսի 1,  ք.Երևան, Ավան, Խուդյակով 69/1, ք. Երևան, Կենտրոն, Բաղրամյան 1/4 և Արաբկիր Բաղրամյան 68, 2/1 հասցեներում գործող բուքմեյքերական կետերի հեռավորությունները չեն համապատասխանում ՀՀ կառավարության 17.09.2020թ. թիվ 1531-Ն որոշման 4-րդ կետի 1-ին ենթակետով սահմանված թույլատրելի հեռավորությանը։ Իսկ ահա Շիրակի մարզ, ք. Գյումրի, Արագածի 1/3 և ք. Երևան Մալաթիա, Անդրանիկի 113/6 հասցեների մասով նշել է, որ ՀՀ կառավարության 17.09.2020թ. թիվ 1531-Ն որոշմամբ սահմանված հեռավորությունների վրա չկան կրթական և պատմամշակութային օջախներ, պետական և տեղական ինքնակառավարման մարմինների վարչական շենքեր և հիվանդանոցներ, այն դեպքում երբ վերը նշված ՀՀ ֆինանսների նախարարին ուղղված 06.11.2020թ.-ի թիվ ԿՈ-1/8734 և 09.11.2020թ.-ի թիվ ԿՈ-1/8766 գրություններով նշել էր դրանց առկայության մասին, միաժամանակ հստակ նշելով օբյեկտները, «Երևանի օլիմպիական հերթափոխի պետական մարզական քոլեջ» ՊՈԱԿ, Գյումրու թիվ 9 հիմնակւան դպրոց և համայնքապետարանի վարչական շենքեր։
ՊԵԿ-ը 12.01.2023թ. թիվ 01/06-3/726-2023 գրությամբ Նախարարությանը տեղեկացրել է Կադաստրի կոմիտեի կողմից տրված 4 հասցեներից միայն 3-ի մասին՝  Ծաղկաձոր, Գր.Մագիստրոսի 1,  ք.Երևան, Ավան, Խուդյակով 69/1, Ք. Երևան, Կենտրոն, Բաղրամյան 1/4 հասցեների մասին, չտեղեկացնելով Արաբկիր Բաղրամյան 68, 2/1 հասցեի մասին։ 
Համաձայն վիճակախաղերի, շահումով խաղերի, ինտերնետ շահումով խաղերի և խաղատների լիցենզավորող հանձնաժողովի 30.01.2023թ կայացած նիստի թիվ 05 արձանագրության Նախարարությունը ՀՀ ՊԵԿ-ի նշված գրության հիման վրա հարուցել է թիվ ՎԽ-026 լիցենզիայի դադարեցման մասին վարչական վարույթը, ինչը սակայն դադարեցվել է հիմնավորմամբ, որ ընկերությունը վերացրել է օրենսդրությամբ սահմանված պահանջների խախտումները, այն է՝ դադարեցրել է վերը նշված երեք հասցեներում բուքմեյքերական գրասենյակների գործունեությունը։
Ընկերությունը 2020թ-2023թ 7 հասցեներում կազմակերպել է վիճակախաղեր, շահումով խաղեր, ինտերնետ շահումով խաղեր և խաղատների գործունեություն չպահպանելով ՀՀ կառավարության 17.09.2020թ. թիվ 1531-Ն որոշմամբ սահմանված չափանիշները։ Նշված հասցեներից երեքում գործունեությունը դադարեցրել է 2023 թվականի հունվարին, իսկ չորսում՝ սահմանված պահանջները չպահպանելու պայմաններում, ք. Երևան Մալաթիա, Անդրանիկի 113/6, Արաբկիր Բաղրամյան 68, 2/1, Արաբկիր Կոմիտասի պողոտա N 12, Շիրակի մարզ, ք. Գյումրի, Արագածի 1/3 առ այսօր իրականացնում է գործունեություն։
[bookmark: _Hlk165566239]Հաշվեքննվող օբյեկտի առարկությունը և բացատրությունը
Համաձայն «Վիճակախաղի կամ անմիջականորեն տոտալիզատորի յուրաքանչյուր կազմակերպչի բուքմեյքերական գրասենյակի կամ անմիջականորեն (խաղասրահի միջոցով) տոտալիզատորի կազմակերպման գործունեության իրականացման վայրի՝ կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից հեռավորությունը և չափանիշները հաստատելու մասին» ՀՀ կառավարության 17.09.2020թ. թիվ 1531-Ն որոշման (այսուհետ՝ Որոշում) Հավելվածի 4-րդ կետի՝ Բուքմեյքերական գրասենյակի կամ անմիջականորեն (խաղասրահի միջոցով) տոտալիզատոր կարող է կազմակերպվել միայն այն շինությունում, որը`
- Երևան քաղաքի յուրաքանչյուր վարչական շրջանում՝ ուղիղ գծով առնվազն 150 մետր, Կոտայքի մարզի վարչական կենտրոնում և Ծաղկաձորի համայնքի վարչական սահմաններում, Գեղարքունիքի մարզի վարչական կենտրոնում և Սևանի համայնքի վարչական սահմաններում, Արարատի, Արմավիրի, Արագածոտնի, Լոռու և Շիրակի մարզերի վարչական կենտրոններում` ուղիղ գծով առնվազն 100 մետր, իսկ Վայոց ձորի մարզի վարչական կենտրոնում և Ջերմուկի համայնքի վարչական սահմաններում, Սյունիքի մարզի վարչական կենտրոնում և Մեղրու համայնքի վարչական սահմաններում և Տավուշի մարզի վարչական կենտրոնում` ուղիղ գծով առնվազն 50 մետր հեռու է կրթական և պատմամշակութային հաստատություններից, պետական և տեղական ինքնակառավարման մարմինների վարչական շենքերից, հիվանդանոցների տարածքներից:
ՀՀ ֆինանսների նախարարությունում 18.11.2020թ. կայացած վիճակախաղերի, շահումով խաղերի, ինտերնետ շահումով խաղերի և խաղատների լիցենզավորող հանձնաժողովում քննարկվող հարցերի վերաբերյալ նախապատրաստական աշխատանքների կազմակերպման նպատակով լիցենզավորման և գործունեության ծանուցման գործակալության կողմից 30.10.2020թ. թիվ 23/23-2/16381-2020 գրությամբ կատարվել է հարցում ՀՀ կադաստրի կոմիտե, որով խնդրվել է, ի թիվս այլ տեղեկությունների, հայտնել, թե՝ Արձանագրության մեջ նշված հասցեներում գտնվող անշարժ գույքերը ուղիղ գծով առնվազն քանի մետր են հեռու կրթական և պատմամշակութային օջախներից, պետական և տեղական ինքնակառավարման մարմիների վարչական շենքերից, հիվանդանոցներից, որին ի պատասխան ՀՀ կադաստրի կոմիտեն իր 06.11.2020թ. թիվ ԿՈ-1/8734 և 09.11.2020թ. թիվ ԿՈ-1/8766 գրություններով տրամադրել է տեղեկատվություն ՀՀ Կոտայքի մարզ, ք. Ծաղկաձոր, Գր. Մագիստրոսի փողոց N1, ՀՀ Արագածոտնի մարզ, ք. Աշտարակ, Սիսակյան 14, ՀՀ Շիրակի մարզ, ք. Գյումրի, Արագածի փողոց 1/3 հասցեներում գտնվող անշարժ գույքերի միավորների կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից առնվազն 100 մետր հեռավորության վրա  գտնվելու, այլ ոչ թե մինչև 100 մետր հեռավորության գտնվելու մասին և ք. Երևան, Արաբկիր Կոմիտասի 12, ք.Երևան, Խուդյակովի փողոց 69/1, ք.Երևան, Բաղրամյան փողոց 1/4, ք. Երևան, Մալաթիա-Սեբաստիա, Անդրանիկի փողոց 113/6 հասցեներում գտնվող անշարժ գույքերի միավորների կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից 150 մետր հեռավորության վրա գտնվելու, այլ ոչ թե մինչև 150 մետր հեռավորության վրա գտնվելու վերաբերյալ: Այսինքն՝ Արձանագրության մեջ նշված այն ձևակերպումները, համաձայն որոնց՝ ՀՀ կադաստրի կոմիտեի կողմից ներկայացված տեղեկատվության համաձայն յոթ դեպքերում պահպանված չեն Որոշման պահանջները և անշարժ գույքի միավորները գտնվում են մինչև 150 մետր և 100 մետր հեռավորությունների վրա, չեն համապատասխանում իրականությանը, քանի որ ՀՀ կադաստրի կոմիտեի գրության մեջ «մինչև» բառը չի օգտագործվում, փոխարենն օգտագործվում է «առնվազն 100 մետր հեռավորության վրա գտնվելու և 150 մետր հեռավորության վրա գտնվելու» բառակապակցությունները:
Այնուհետև «Սոֆթ Կոնստրակտ» ՓԲԸ-ում ՀՀ պետական եկամուտների կոմիտեի կողմից իրականացվող լիցենզիայի պահանջների և պայմանների ստուգման շրջանակում ՀՀ պետական եկամուտների կոմիտեի 11.11.2022թ. թիվ 6-3/81977-2022 հարցմանն ի պատասխան ՀՀ կադաստրի կոմիտեն իր 28.11.2022թ.-ի թիվ ԱՊ/13150-2022 գրությամբ տրամադրել է տեղեկատվություն՝ բույքմեյքերական գրասենյակների գտնվելու վայրերի հասցեների՝ Որոշմամբ սահմանված հեռավորություններին համապատասխանության վերաբերյալ: ՀՀ կադաստրի կոմիտեն իր 28.11.2022թ.-ի թիվ ԱՊ/13150-2022 գրության մեջ հստակ նշել է, որ ք. Երևան, Ավան, Խուդյակով 69/1 հասցեում, ք․ Երևան, Կենտրոն, Բաղրամյան 1/4 հասցեում և Կոտայքի մարզ, ք․ Ծաղկաձոր, Գր․ Մագիստրոսի 1 հասցեում գործող բուքմեյքերական կետերի հեռավորությունները չեն համապատասխանում Որոշմամբ սահմանված թույլատրելի հեռավորությանը: Այսինքն՝ ՀՀ կադաստրի կոմիտեի կողմից նույն հասցեների վերաբերյալ երկրորդ անգամ տրամադրված տեղեկատվության ուսումնասիրության արդյունքում է հնարավոր եղել պարզել, որ Ընկերության՝ վերը նշված հասցեներում գործող բուքմեյքերական գրասենյակների գործունեության իրականացման վայրերը չեն համապատասխանում «Վիճակախաղերի մասին» ՀՀ օրենքի (այսուհետ՝ Օրենք) 5.2-րդ հոդվածով և Որոշման 4-րդ կետի 1-ին ենթակետով սահմանված պահանջներին, ընդ որում՝ ՀՀ կադաստրի կոմիտեն նույն 28.11.2022թ.-ի թիվ ԱՊ/13150-2022 գրությամբ Շիրակի մարզ, ք. Գյումրի, Արագածի 1/3 և ք. Երևան Մալաթիա-Սեբաստիա, Անդրանիկի 113/6 հասցեների մասով հստակ նշել է, որ Որոշմամբ սահմանված հեռավորությունների վրա չկան կրթական և պատմամշակութային օջախներ, պետական և տեղական ինքնակառավարման մարմինների վարչական շենքեր և հիվանդանոցներ: 
Հիմք ընդունելով ՀՀ պետական եկամուտների կոմիտեի միջնորդությունը և կից ներկայացված փաստաթղթերը, ղեկավարվելով «Վիճակախաղերի մասին» օրենքի (այսուհետ՝ Օրենք) 16-րդ հոդվածի 1-ին մասին «զ» կետով 16.01.2023թ. թիվ 23/23/582-2023 գրությամբ «Սոֆթ Կոնստրակտ» ՓԲԸ նկատմամբ հարուցվել է լիցենզիայի գործողության դադարեցման վարչական վարույթ, որը կարճվել է՝ հաշվի առնելով Ընկերության մեղքի բացակայությունը, ինչպես նաև այն, որ մինչև լիազոր մարմնի լիցենզիայի գործողության դադարեցման վերաբերյալ որոշում կայացնելը Ընկերության կողմից վերացվել են օրենսդրությամբ սահմանված պահանջների խախտումները, այն է՝ Ընկերությունը դադարեցրել է վերը նշված հասցեներում ք. Երևան, Ավան, Խուդյակով 69/1, ք․ Երևան, Կենտրոն, Բաղրամյան 1/4  և Կոտայքի մարզ, ք․ Ծաղկաձոր, Գր․ Մագիստրոսի 1 հասցեում գործող բուքմեյքերական կետերում գործունեությունը (16.12.2022թ. լիազոր մարմնի համաձայնեցմանն է ներկայացրել Կանոնակարգի փոփոխություն, իսկ լիազոր մարմնի կողմից տրվել է համաձայնություն 29.12.2022թ., որով նշյալ հասցեները հանվել են ցանկից):
Ինչ վերաբերվում է ՀՀ Արագածոտնի մարզ, ք. Աշտարակ, Սիսակյան 14 և ք. Երևան, Արաբկիր Կոմիտասի 12 հասցեներում գործող բուքմեյքերաչական կետերին, ապա դրանց գործունեությունը դադարեցվել է համապատասխանաբար 12.04.2021թ. և 14.09.2021թ.:
Արձանագրության  մեջ նշված է նաև, որ  ՀՀ կադաստրի կոմիտեն իր 28.11.2022թ.-ի թիվ ԱՊ/13150-2022 գրությամբ ներկայացրել է տեղեկատվություն ք. Երևան, Արաբկիր Բաղրամյան 68, 2/1 հասցեում գործող բուքմեյքերական կետի՝ Որոշման պահանջներին չհապատասխանելու վերաբերյալ: Այդ կապակցությամբ տեղեկացնում ենք, որ ի պատասխան ՀՀ ֆինանսների նախարարության հարցման՝ ՀՀ կադաստրի կոմիտեի 02.09.2021թ. թիվ ԱԳ/7929-2021 գրությամբ ներկայացված տեղեկատվության համաձայն ք. Երևան Արաբկիր, Բաղրամյան փողոց 68 շենք, 2/1 հասցեից մինչև 150 մետր հեռավորության վրա կրթական և պատմամշակութային օջախներ, պետական և տեղական ինքնակառավարման մարմինների վարչական շենքեր, հիվանդանոցների տարածքներ առկա չեն: Տվյալ դեպքում ստացվում է, որ ՀՀ կադաստրի կոմիտեի կողմից  նույն հասցեի մասով ՀՀ ֆինանսների նախարարությանը և ՀՀ պետական եկամուտների կոմիտեին տրամադրված տեղեկությունները հակասում են միմյանց:
Արձանագրության 6.1 կետի՝ «Ընկերությունը 2020թ-2023թ թվով 7 հասցեներում կազմակերպել է վիճակախաղեր, շահումով խաղեր, ինտերնետ շահումով խաղեր և խաղատների գործունեություն՝ չպահպանելով ՀՀ կառավարության 17.09.2020թ. թիվ 1531-Ն որոշմամբ սահմանված չափանիշները։ Նշված հասցեներից երեքում գործունեությունը դադարեցրել է 2023 թվականի հունվարին, իսկ չորսում՝ սահմանված պահանջները չպահպանելու պայմաններում, ք. Երևան Մալաթիա-Սեբաստիա, Անդրանիկի 113/6, Արաբկիր Բաղրամյան 68, 2/1, Արաբկիր Կոմիտասի պողոտա N 12, Շիրակի մարզ, ք. Գյումրի, Արագածի 1/3 առ այսօր իրականացնում է գործունեություն։» պարբերությամբ ներկայացված դիրքորոշման կապակցությամբ հայտնում ենք, որ.
- ք. Երևան, Խուդյակով 69/1, ք. Երևան, Բաղրամյան 1/4 և Կոտայքի մարզ, ք. Ծաղկաձոր Գր. Մագիստրոսի 1 հասցեներում Ընկերությունը վիճակախաղերի կազմակերպման գործունեությունը 29.12.2022թ., իսկ ք. Երևան, Արաբկիր Կոմիտասի 12 հասցեում դադարեցրել է դեռևս 14.09.2021թ.(ՀՀ ֆինանսների նախարարի 23.11.2023թ. թիվ 01/17/23054-2023 գրությամբ ներկայացված բուքմեյքերական գրասենյակների տվյալների վերաբերյալ ցանկ):
Ինչ վերաբերվում է մյուս երեք՝ ք. Երևան Մալաթիա-Սեբաստիա, Անդրանիկի 113/6, Արաբկիր Բաղրամյան 68, 2/1, Շիրակի մարզ, ք. Գյումրի, Արագածի 1/3  հասցեներին, ապա հայտնում ենք, որ ՀՀ ֆինանսների նախարարության կողմից 09.02.2024թ. թիվ 23/2927-2024 գրությամբ ևս մեկ անգամ (թվով երրորդ) հարցում է կատարվել ՀՀ կադաստրի կոմիտե՝ ՀՀ, ք. Երևան, Արաբկիր, Բաղրամյան 68 շենք, 2/1, ք. Երևան, Մալաթիա-Սեբաստիա, Անդրանիկի  փողոց 113/6, ՀՀ, Շիրակի մարզ, ք. Գյումրի, Արագածի փողոց 1/3 հասցեներում գտնվող անշարժ գույքերի գտնվելու վայրերի՝ Որոշմամբ սահմանված հեռավորությանը համապատասխանելու կամ չհամապատասխանելու վերաբերյալ: ՀՀ Կադաստրի կոմիտեն, ի պատասխան հարցման, իր 23.02.2024թ. թիվ ԳՄ/2967-2024 գրությամբ տրամադրել է տեղեկատվություն առ այն, որ.
- ք. Երևան, Մալաթիա-Սեբաստիա, Անդրանիկի փողոց 113/6 հասցեից Որոշմամբ սահմանված հեռավորությունների վրա կրթական և պատմամշակութային հաստատություններ, պետական և տեղական ինքնակառավարման մարմինների վարչական շենքեր և հիվանդանոցներ առկա չեն,
- ք. Երևան, Արաբկիր, Բաղրամյան 68 շենք, 2/1 հասցեից Որոշմամբ սահմանված հեռավորության վրա՝ ք. Երևան, Արաբկիր, Բաղրամյան 75 շենք, 42 շինություն հասցեում գտնվող պոլիկլինիկայի մասին, որում գործունեություն են իրականացնում «Դենտ ստոմատոլոգիական պոլիկլինիկա» ՍՊԸ և «Ավենսիս Դենտ» ՍՊԸ:
- ք. Գյումրի, Արագածի փողոց 1/3 հասցեից Որոշմամբ սահմանված հեռավորության վրա՝ ք. Գյումրի, Հաղթանակի պողոտա 40 հասցեում գտնվող թիվ 9 հիմնական դպրոցի մասին:
ՀՀ ֆինանսների նախարարությունը 28.02.2024թ. թիվ 23/23/4550-2024 գրությամբ  դիմել է ՀՀ առողջապահության նախարարություն՝ ք. Երևան, Արաբկիր, Բաղրամյան 75 շենք, 42 շինություն հասցեում նշված ընկերությունների կողմից լիցենզավորված հիվանդանոցային բժշկական օգնություն և սպասարկման գործունեություն իրականացնելու մասին տեղեկատվություն ստանալու համար: Հարցմանն ի պատասխան՝ ՀՀ առողջապահության նախարարությունն իր 04.03.2024թ. թիվ ՎԳ/14.2/6290-2024 գրությամբ տրամադրել է տեղեկատվություն, որի ուսումնասիրության արդյունքում պարզվեց, որ նշյալ հասցեում գտնվող պոլիկլինիկայում չեն իրականացվել հիվանդանոցային բժշկական օգնություն և սպասարկման գործունեություն (շուրջօրյա բժշկական հսկողություն և բուժում):
ՀՀ ֆինանսների նախարարության կողմից իրականացված վերը նշված գործողություններից անկախ՝ ՀՀ պետական եկամուտների կոմիտեն, վերահսկողական գործառույթների իրացման շրջանակներում, իր հերթին 29.01.2024թ. թիվ 14-17/5545-2024 գրությամբ դիմել է ՀՀ կադաստրի կոմիտեին, այդ թվում՝ «Սոֆթ Կոնստրակտ» ՓԲԸ-ի առ 29.01.2024թ. դրությամբ ունեցած բոլոր բուքմեյքերական կետերի՝ ՀՀ օրենսդրության պահանջներին համապատասխանությունը պարզելու նպատակով:
ՀՀ պետական եկամուտների կոմիտեն իր 15.03.2024թ. թիվ 01/14-17/15226-2024 գրությամբ հայտնել է, որ ՀՀ կադաստրի կոմիտեի կողմից 16.02.2024թ. թիվ ԳՄ/2557-2024 գրությամբ ՀՀ պետական եկամուտների կոմիտե ներկայացված «Սոֆթ Կոնստրակտ» ՓԲԸ-ի (այսուհետ՝ Ընկերություն) բուքմեյքերական կետի տեղակայման հասցեի վերաբերյալ տեղեկատվության ուսումնասիրության արդյունքում պարզվել է, որ Ընկերության կողմից հաստատված և ՀՀ ֆինանսների նախարարության հետ համաձայնեցված վիճակախաղի (տոտալիզատորի) կազմակերպման և անցկացման կանոնակարգում նշված՝ ք. Գյումրի, Արագածի 1/3 հասցեում գործող բուքմեյքերական կետի հեռավորությունը ք․ Գյումրի, Հաղթանակի պողոտա 40 հասցեում գործող ՀՀ Շիրակի մարզի «Գյումրու թիվ 9 հիմնական դպրոց» ՊՈԱԿ-ից, չի համապատասխանում Որոշմամբ սահմանված թույլատրելի հեռավորությանը, ինչը հանդիսանում է Օրենքի 5.2-րդ հոդվածի 1-ին մասով և Որոշման 4-րդ կետի 1-ին ենթակետով սահմանված պահանջի խախտում: Հիմք ընդունելով ՀՀ պետական եկամուտների կոմիտեի միջնորդությունը և կից ներկայացված փաստաթղթերը, ղեկավարվելով Օրենքի 16-րդ հոդվածի 1-ին մասի «զ» կետով՝ ՀՀ ֆինանսների նախարարության կողմից 19.03.2024թ. թիվ 23/23/5793-2024 գրությամբ հարուցվել է Ընկերությանը 19.11.2020թ. տրված վիճակախաղերի կազմակերպման թիվ ՎԽ-026 լիցենզիայի գործողությունը դադարեցնելու մասին վարչական վարույթ, որը կարճվել է՝ հաշվի առնելով Ընկերության մեղքի բացակայությունը, ինչպես նաև այն, որ մինչև լիազոր մարմնի՝ լիցենզիայի գործողության դադարեցման վերաբերյալ որոշում կայացնելը, Ընկերության կողմից վերացվել են օրենսդրությամբ սահմանված պահանջների խախտումները, այն է՝ Ընկերությունը դադարեցրել է վերը նշված հասցեում գտնվող բուքմեյքերական գրասենյակի գործունեությունը և 26.03.2024թ. լիազոր մարմնի համաձայնեցմանն է ներկայացրել Կանոնակարգի փոփոխություն՝ նշված հասցեի փոփոխության մասով, որը 03.04.2024թ. համաձայնեցվել է ՀՀ ֆինանսների նախարարության հետ, որով նշյալ հասցեն հանվել է ցանկից:
Ամփոփելով վերոգրյալը՝ հարկ ենք համարում նշել, որ 2020թ.-ից մինչև  23.02.2024թ.-նն ընկած ժամանակահատվածում ՀՀ կադաստրի կոմիտեից ստացված միմյանց հակասող, իրարամերժ տեղեկությունների վերլուծության արդյունքում է հնարավոր եղել պարզել, որ Արձանագրության կազմման օրվա դրությամբ թվով մեկ բուքմեյքերական կետի գտվելու վայրի հասցեն չի համապատասխանում ՀՀ օրենսդրության պահանջներին, ինչը ևս մեկ անգամ հիմնավորում է այն փաստը, որ ՀՀ ֆինանսների նախարարության կողմից կայացված որոշումների հիմքում ընկած են եղել բացառապես ՀՀ կադաստրի կոմիտեի կողմից տրամադրված տեղեկությունները: Ավելին, ՀՀ ֆինանսների նախարարությունը իրավասու չէր մինչև որոշում կայացնելը տեղում իրականացնել Որոշման պահանջների համապատասխանության ստուգում կամ ուսումնասիրություն, իսկ ՀՀ կադաստրի կոմիտեի կողմից տրամադրված տեղեկատվությունը համարել ոչ արժանահավատ:
Կից ներկայացնում ենք՝ ՀՀ կադաստրի կոմիտեի կողմից ՀՀ ֆինանսների նախարարության և ՀՀ պետական եկամուտների կոմիտեի հարցումների պատասխանների լուսապատճենները:
Հաշվեքննողների մեկնաբանությունը
· ՀՀ կառավարության 17.09.2020թ. թիվ 1531-Ն որոշման մեջ օգտագորցված է ոչ թե «մինչև» այլ «առնվազն» բառը։ Բովանդակային առումով «…հացեից մինչև 150մ հեռավորության վրա» կամ «…հասցեից առնվազն 150մ հեռավորության վրա» նույն են (տես բացատրական բառանները)։
· Արաբկիր Կոմիտասի պողոտա N 12 հասցեի վերաբերյալ բերված առարկությունը ընդունվել է։
· 2024թ-ին իրականացրած գործառույթները դուրս են հաշվեքննությամբ ընդգրկված ժամանակահատվածից։ ՀՊ-ն այդ փաստարկիներին կանդրադառնա ՀՀ ֆինանսների նախարարությունում 2024 թվականի պետական բյուջեի կատարման, պետական բյուջեի կատարման կազմակերպման հաշվեքննության շրջանակներում։
7.3. Նախարարության ինտերնետային կայքի՝ «Գանձապետարան» բաժնի «Հաշվետվություններ» ենթաբաժնի «Վարկեր և ենթավարկեր» ենթաբաժնում (https://minfin.am/hy/page/varker_ev_entavarker) տեղադրված տեղեկանքի համաձայն 2023թ. կնքվել են երկու վարկային պայմանագրեր՝ «Ս.» և «Հ.-Ա.» փակ բաժնետիրական ընկերությունների հետ:
Համաձայն «ՀՀ բյուջետային համակարգի մասին» ՀՀ օրենքի 10-րդ հոդվածի 3-րդ մասի Բյուջետային վարկերի և փոխատվությունների տրամադրման կարգը սահմանում է կառավարությունը` սույն օրենքի պահանջներին համապատասխան:
Սույն կետին համապատասխան ՀՀ կառավարության 1998 թվականի մարտի 9-ի «Հայաստանի Հանրապետության պետական բյուջեից վարկերի տրամադրման կարգը հաստատելու մասին»  N 168 որոշման 1-ին կետով հաստատվել է Հայաստանի Հանրապետության պետական բյուջեից վարկերի տրամադրման կարգը, իսկ 2-րդ կետով սահմանվել, որ Հայաստանի Հանրապետության պետական բյուջեից վարկերի տրամադրումն իրականացվում է Հայաստանի Հանրապետության ֆինանսների նախարարության ներկայացմամբ` Հայաստանի Հանրապետության կառավարության կողմից, եթե օրենքով այլ բան չի սահմանված:
«Վեդի պատվարի և օժանդակ կառուցվածքների նախագծում և կառուցում» թիվ AFD/ICB/CW-15/001 պայմանագրի շրջանակներում կապալառու «Ս.» փակ բաժնետիրական ընկերությանը պայմանագրով նախատեսված աշխատանքների ֆինանսավորման նպատակով և 2023 թվականի խաղողի ավելցուկային բերքի մթերման գործընթացը կազմակերպելու նպատակով «Հ.-Ա.» փակ բաժնետիրական ընկերությանը համապատասխանաբար 1,600,000.0 հազ. դրամի և 2,000,000.0 հազ. դրամի բյուջետային վարկերը տրամադրվել են ՀՀ կառավարության 2023 թվականի սեպտեմբերի 14-ի N 1581-Ն և ՀՀ կառավարության 2023 թվականի սեպտեմբերի 7-ի N 1523-Լ որոշումներով։ Բյուջետային վարկերը տրամադրվել են ՀՀ տարածքային կառավարման և ենթակառուցվածքների և ՀՀ էկոնոմիկայի նախարարությունների ներկայացմամբ։
ՀՀ կառավարության վերը նշված որոշումներով չեն ապահովվել այնպիսի կարգավորումներ, որոնք նախատեսված են ՀՀ կառավարության 09.03.1998թ N 168 որոշմամբ հաստատված ՀՀ պետակն բյուջեից վարկերի տրամադրման կարգով: Մասնավորապես չեն նախատեսվել վարկ ստանալու նպատակով Վարկառուների կողմից ՀՀ պետական կառավարման համապատասխան մարմին հայտի ներկայացում, որը պետք է ներառեր նաև
- վարկի տեսքով պահանջվող գումարների հիմնավորումը (ՀՀ ֆինանսների նախարարության կողմից սահմանված ձևով). 
- աուդիտորական կազմակերպության եզրակացությունը` հայտատուի վճարունակության վերաբերյալ.  
- հայտը ներկայացնելու տարվան նախորդող տարվա տարեկան և ընթացիկ տարվա հաշվետու ժամանակաշրջանի` հայտատուի հաշվապահական հաշվետվությունները` ՀՀ ֆինանսների նախարարության կողմից սահմանված կարգով.
- հայտատուի կողմից վարկի ապահովման դիմաց առաջարկվող միջոցները` բանկի կամ երրորդ իրավաբանական անձի կողմից երաշխիք տալու նախնական համաձայնություն, գրավի առարկայի մասին տվյալներ` ըստ ՀՀ ֆինանսների նախարարության սահմանած ցանկի.
- ծրագրի իրականացման արդյունավետության հաշվարկը, հայտում նշված ժամկետներում վարկի վերադարձելիության և վարկի օգտագործման դիմաց հաշվարկվող տոկոսների վճարման հնարավորության հիմնավորումը.
ՀՀ ֆինանսների նախարարությունը պետք է հայտը հիմնավոր ճանաչեր և ՀՀ կառավարություն ներկայացներ հայտատուին նպատակային վարկ տրամադրելու վերաբերյալ առաջարկություն` համապատասխան հիմնավորումներով, եթե մի շարք այլ նախապայմանների հետ հավաստիանար նաև վարկի ապահովման միջոցի իրացվելիությունը ցածր չլինելու և նախկինում ստացված վարկերի գծով առկա ժամկետանց պարտքեր (ներառյալ տույժերը) չլինելու մեջ։
Համաձայն ՀՀ կառավարության 2023 թվականի սեպտեմբերի 14-ի ««ՀՀ 2023 թվականի պետական բյուջեի մասին» ՀՀ օրենքում և ՀՀ կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու, ՀՀ պետական բյուջեից բյուջետային վարկ տրամադրելու և մեղմացնող միջոցառում կիրառելու մասին» N 1581-Ն որոշման 2-րդ կետի 4)-րդ ենթակետի և 2023 թվականի սեպտեմբերի 25-ին Նախարարության և «Ս.» ՓԲԸ միջև կնքված N 1/2023 վարկային պայմանագրի 2.6 կետի բյուջետային վարկը փոխանցվում է գանձապետարանում այդ նպատակով բացված արտաբյուջետային հաշվին, որից վարկի գծով մասհանումները կատարվում են ընկերության հայտի հիման վրա: Ընդ որում, յուրաքանչյուր մասհանման նպատակի համապատասխանությունը սույն որոշման 1-ին կետի պայմաններին՝ (վարկը տրամադրվում է «Վեդի պատվարի և օժանդակ կառուցվածքների նախագծում և կառուցում» թիվ AFD/ICB/CW-15/001 պայմանագրի շրջանակներում կապալառու «Ս.» ՓԲԸ-ի պայմանագրով նախատեսված աշխատանքների ֆինանսավորման նպատակով), նախապես հավաստվում է «Վեդի պատվարի և օժանդակ կառուցվածքների նախագծում և կառուցում» թիվ AFD/ICB/CW-15/001 պայմանագրի պատվիրատու Հայաստանի տարածքային զարգացման հիմնադրամի կողմից: 
Չնայած նրան, որ համաձայն միջանկյալ վճարման վկայագրերի և կատարողական ցուցանիշների 2023 թվականի սեպտեմբերի 25-ից հետո «Վեդի պատվարի և օժանդակ կառուցվածքների նախագծում և կառուցում» օբյեկտում կատարվել են ընդամենը 503.22 հազար Եվրոի աշխատանքներ (շուրջ 211,000.00 հազ. դրամ) և շինհրապարակում գտնվող նյութեր չկան Հայաստանի տարածքային զարգացման հիմնադրամը գրություններով հավաստիացրել է, որ թվով 3 հայտերով պահանջված 1,600,000.00 հազ դրամը օգտագործվել է «Վեդի պատվարի և օժանդակ կառուցվածքների նախագծում և կառուցում» թիվ AFD/ICB/CW-15/001 պայմանագրի շրջանակներում կապալառու «Ս.» ՓԲԸ-ի պայմանագրով նախատեսված աշխատանքների ֆինանսավորման նպատակով, որպես հավաստիացման հիմքեր կցելով «Ս.»  ՓԲԸ-ի կողմից ներկայացրած 1,600,000.00 հազ. դրամի փոխանցվող գումարների ցանկեր՝ այդ թվում 408,165.60 հազ. դրամ «Ս.» ՓԲԸ-ի աշխատակիցների աշխատավարձ, որը հիմնավորող որևէ փաստաթուղթ չի ներկայացվել, և ընդամենը 340,026.60 հազ. դրամի հարկային հաշիվներ (դուրս են գրվել վարկային պայմանագիրը կնքելուց հետո՝ 2023թ հոկտեմբերին) այդ թվում` օրինակ 21,466.81 հազ. դրամի ցեմենտի ձեռքբերման, այն դեպքում, երբ օբյեկտում որևէ բետոնացման աշխատանքներ չեն կատարվել (02.10.2023թ-ի N55 միջանկյալ վճարման վկայագրում և կատարողական ցուցանիշում ցույց է տրվել 58.30 հազ. Եվրոի բետոնացում, որը համաձայն տեխնիկական վերահսկողության հաշվետվությունների, կատարվել է 2023թ սեպտեմբերին՝ 245խմ չափով)։
Համաձայն պայմանագրի 4.4 կետի Վարկատուն իրավունք ունի սույն պայմանագրի գործունեության ամբողջ ընթացքում, վարկի օգտագործման նպատակայնության, Վարկառուի ֆինանսական գործունեության վիճակը պարզելու և վերահսկելու նպատակով կատարել նպատակային ստուգումներ, սակայն հաշվեքննությունը ընդգրկող ժամանակահատվածում Վարկատուն չի օգտվել իր իրավունքից։ Վարկատուն չունի սահմանված չափանիշներ, որոնց առկայության դեպքում պետք է օգտվի ստուգումներ կատարելու իր իրավունքից։
Վարկառուն 1,600,000.00 հազ դրամի թվով երեք հայտերում նշել է, որ պարտքերի վճարումները կատարելուց հետք հիմնավորող փաստաթղթերը կներկայացնի, սակայն հաշվեքննությանը նման փաստաթղթեր չեն ներկայացվել։
Հաշվեքննության օբյեկտի բացատրությունը
Հայտնում ենք, որ «Ս.» և «Հ.-Ա.» (Ընկերությունների անվանումները հապավման տեսքով գրառվել են հաշվեքննողների կողմից) ՓԲԸ-ներին  բյուջետային վարկերը տրամադրվել են Կառավարության որոշումների հիման վրա (ՀՀ կառավարության 2023 թվականի սեպտեմբերի 14-ի թիվ 1581-Ն և ՀՀ կառավարության 2023 թվականի սեպտեմբերի 7-ի թիվ 1523-Լ որոշումներ)՝ համապատասխանաբար ՀՀ տարածքային կառավարման և ենթակառուցվածքների և ՀՀ էկոնոմիկայի նախարարությունների նախաձեռնությամբ:
Ընդ որում, գործընթացը չի կազմակերպվել ՀՀ կառավարության 1998 թվականի մարտի 9-ի թիվ 168 որոշմամբ հաստատված կարգով: Հարկ է ընդգծել, որ «Նորմատիվ իրավական ակտերի մասին» օրենքի 40-րդ հոդվածի 1-ին մասի համաձայն՝ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝
1) ավելի բարձր իրավաբանական ուժ ունեցող նորմատիվ իրավական ակտի նորմը.
2) ընդհանուր նորմի և հատուկ նորմի միջև կոլիզիաների դեպքում գործում է հատուկ նորմը, սակայն եթե նորմատիվ իրավական ակտն ունի ընդհանուր և հատուկ մասեր, ապա այդ մասերի նորմերի միջև կոլիզիայի դեպքում գործում են ընդհանուր մասի նորմերը.
3) ավելի ուշ ուժի մեջ մտած նորմատիվ իրավական ակտի նորմերը (...):
Հետևաբար Կառավարությունը հավասար իրավաբանական ուժ ունեցող ակտով կարող է սահմանել ընդհանուր կանոններից տարբերվող, դրանք բացառող հատուկ կանոններ, բացի այդ ՀՀ կառավարության հավասար իրավաբանական ուժ ունեցող ակտերի միջև հակասությունները լուծվում են հօգուտ ավելի ուշ ուժի մեջ մտած ակտերի, տվյալ դեպքում՝ ՀՀ կառավարության 2023 թվականի սեպտեմբերի 14-ի թիվ 1581-Ն և ՀՀ կառավարության 2023 թվականի սեպտեմբերի 7-ի թիվ 1523-Լ որոշումների:
Հաշվեքննողների մեկնաբանությունը
Բացատրությունով տրված հիմնավորումը հաշվի առնելով, փաստը չի ներկայացվել որպես անհամապատասխանություն։ 
Արձանագրումը վերաբերում է կարգավորող ընդհանուր կանոններից տարբերվող պայմաններում բյուջետային վարկերի տրամադրման գործարքների հնարավոր ռիսկերին։ 

ՀԵՏՀՍԿՈՂԱԿԱՆ ԳՈՐԾԸՆԹԱՑ
Նախարարությունում 2023թ. պետական բյուջեի ինն ամիսների կատարման, պետական բյուջեի կատարման կազմակերպման հաշվեքննության արդյունքում արձանագրված առաջարկությունների, անհամապատասխանությունների, այլ փաստերի և ընթացիկ եզրակացությանը վերաբերող, Նախարարության կողմից տրամադրված, այլ գրավոր տեղեկատվությունը ներկայացվում է ստորև։
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ, ԽԵՂԱԹՅՈՒՐՈՒՄՆԵՐԻ ՎԵՐԱՑՄԱՆ, ԱՌԱՋԱՐԿՈՒԹՅՈՒՆՆԵՐԻ ԻՐԱԿԱՆԱՑՄԱՆ ԵՎ ԸՆԹԱՑԻԿ ԵԶՐԱԿԱՑՈՒԹՅԱՆԸ ՎԵՐԱԲԵՐՈՂ ԱՅԼ ԳՐԱՎՈՐ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ՁԵՎԱՉԱՓ
(ՀՀ ֆինանսների նախարարությունում 2023 թվականի պետական բյուջեի ինն ամիսների կատարման, պետական բյուջեի կատարման կազմակերպման հաշվեքննության արդյունքների վերաբերյալ)
	№
	Առաջարկություն
	Ընդունելի է/ Ընդունելի չէ[footnoteRef:4] [4:  Ընտրել երկու տարբերակներից մեկը՝ համապատասխանաբար, առաջարկությունն ընդունելի կամ ոչ ընդունելի լինելու դեպքում /լրացվում է հաշվեքննության օբյեկտի ներկայացուցիչների կողմից/։] 

	Կատարված է/ Ընթացքում է[footnoteRef:5] [5:  Լրացվում է միայն ընդունելի առաջարկությունների դեպքում՝ ընտրելով երկու տարբերակներից մեկը՝ համապատասխանաբար, ամբողջությամբ կատարված լինելու և դեռևս կատարման ընթացքում լինելու դեպքում /լրացվում է հաշվեքննության օբյեկտի ներկայացուցիչների կողմից/։] 

	Հիմնավորումներ[footnoteRef:6] [6:  Ներկայացնել արդեն իսկ կատարված աշխատանքները, պարզաբանումներ չընդունման և չկատարման պատճառների վերաբերյալ՝ կցելով հիմնավորող փաստաթղթերը, ինչպես նաև գործողությունների ծրագիր՝ Հաշեքննիչ պալատի ներկայացրած առաջարկությունների կատարման ժամանակացույցով ու պատասխանատուների ցանկով /լրացվում և ներկայացվում է հաշվեքննության օբյեկտի ներկայացուցիչների կողմից/։] 

	Քննարկել «Ս. Կ.» ՓԲ Ընկերությանը տրված լիցենզիայի դադարեցման մասին վարչական վարույթ նախատեսելու հարցը և արդյունքների մասին տեղեկացնել:








	Ընդունելի չէ












	ՀՀ կադաստրի կոմիտե 09.02.2024թ. N 23/2927-2024 գրությամբ ևս մեկ անգան (թվով երրորդ) կատարվել է հարցում՝ ՀՀ, ք. Երևան, Արաբկիր, Բաղրամյան 68 շենք, 2/1, ք. Երևան, Մալաթիա-Սեբաստիա, Անդրանիկի  փողոց 113/6, ՀՀ, Շիրակի մարզ, ք. Գյումրի, Արագածի փողոց 1/3 հասցեներում գտնվող անշարժ գույքերի գտնվելու վայրերի՝ ՀՀ կառավարության 17.09.2020թ. N 1531-Ն որոշմամբ (այսուհետ՝ Որոշում) սահմանված հեռավորությանը համապատասխանելու կամ չհամապատասխանելու վերաբերյալ:
Վերը նշված անշարժ գույքերի միավորների Որոշմամբ սահմանված հեռավորությունների անհամապատասխանության վերաբերյալ տեղեկություն ստանալու դեպքում կձեռնարկվեն համապատասխան միջոցներ:
	Ելնելով առկա փաստական հանգամանքների ուսումնասիրության արդյունքներից.
- ք. Երևան, Խուդյակով 69/1, ք. Երևան, Բաղրամյան 1/4 և Կոտայքի մարզ, ք. Ծաղկաձոր Գր. Մագիստրոսի 1 հասցեներում Ընկերությունը վիճակախաղի (տոտալիզատորի) կազմակերպման գործունեությունը դադարեցրել է 29.12.2022թ., իսկ ք. Երևան, Արաբկիր Կոմիտասի պողոտա N 12 հասցեում՝ 14.09.2021թ.:
- Շիրակի մարզ, ք. Գյումրի, Արագածի 1/3 ք. Երևան Մալաթիա-Սեբասթիա, Անդրանիկի 113/6 հասցեներում գտնվող անշարժ գույքերի  վերաբերյալ ՀՀ կադաստրի կոմիտեի 06.11.2020թ. թիվ ԿՈ-1/8734, 09.11.2020թ. թիվ ԿՈ-1/8766 և 28.11.2022թ. թիվ ԱՊ/13150-2022 (ի պատասխան ՀՀ ՊԵԿ գրության), գրություններով տրամադրված տեղեկատվության  համաձայն՝ նշյալ անշարժ գույքերի գտնվելու վայրերը համապատասխանում են Որոշմամբ սահմանված հեռավորություններին: 
- ք. Երևան, Արաբկիր Բաղրամյան 68, 2/1 հասցեում գտնվող անշարժ գույքի վերաբերյալ ՀՀ կադաստրի կոմիտեի թիվ ԱԳ/7929-2021 գրությամբ տրամադրված տեղեկատվության համաձայն՝  նշյալ անշարժ գույքի գտնվելու վայրերը համապատասխանում են Որոշմամբ սահմանված հեռավորությանը: 

	2
	Մշակել և հաստատել ներքին աուդիտի ստորաբաժանման գործունեության որակի արտաքին գնահատման մեթոդաբանություն:

	Ընդունելի է
	Ընթացքում է
	Ներքին աուդիտի ստորաբաժանումների գործունեության որակի արտաքին գնահատումները (գնահատական է տրվում «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանությանը և ներքին աուդիտի գործունեության բարելավման վերաբերյալ համապատասխան առաջարկությունների ներկայացմանը) ապահովելու նպատակով ՀՀ ֆինանսների նախարարության կողմից նախատեսվում է արտաքին գնահատման մեթոդաբանության մշակման աշխատանքների իրականացում:
Միաժամանակ հայտնում ենք, որ ներկայումս քննարկումներ են ընթանում  ներքին աուդիտի համակարգի ինստիտուցիոնալ վերափոխման վերաբերյալ և այդ հարցը ներառված է ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրում:



	№
	Անհամապատասխանություն/ խեղաթյուրում
	Վերացված է/ վերացված չէ/ ընթացքում է
	Հիմնավորումներ[footnoteRef:7] [7:  ՀՀ ֆինանսների նախարարի 2014 թվականի հոկտեմբերի 24-ի «Հայաստանի Հանրապետության հանրային հատվածի հաշվապահական հաշվառման ստանդարտը հաստատելու մասին» թիվ 725-Ն հրամանի 2.22 պարագրաֆի համաձայն՝ հաշվապահական հաշվառման հաշվեգրման հիմունքի համաձայն` գործառնությունները, այլ դեպքերը և իրադարձությունները ճանաչվում են, երբ դրանք տեղի են ունենում (և ոչ թե, երբ դրամական միջոցները կամ դրանց համարժեքները ստացվում կամ վճարվում են) և գրանցվում են հաշվապահական հաշվառման գրանցամատյաններում և ներկայացվում այն ժամանակաշրջանների ֆինանսական հաշվետվություններում, որոնց դրանք վերաբերում են:
7.13 պարագրաֆի համաձայն՝ դրամական միջոցների հոսքերը, որոնք առաջացել են արտարժույթով կատարված գործառնություններից, պետք է գրանցվեն կազմակերպության ֆունկցիոնալ արժույթով՝ արտարժույթի գումարի նկատմամբ կիրառելով ֆունկցիոնալ արժույթի և արտարժույթի միջև դրամական միջոցների հոսքերի օրվա դրությամբ առկա փոխանակման փոխարժեքը:
Վերոնշյալից ելնելով՝  հաշվետու ժամանակահատվածի կրեդիտորական պարտքը պետք է ձևակերպվեր Հ-4 «Հիմնարկի դեբիտորական, կրեդիտորական պարտքերի և պահեստավորված միջոցների մասին»  հաշվետվությունում, իսկ հաշվեքննվող օբյեկտին անհանգստացնող այն փաստը, որ «.... կրեդիտորական պարտք ճանաչելու եղանակով, հետագայում պարտքը մարելուց արտարժույթի փոխարժեքի փոփոխմամբ պայմանավորված առաջացնելու է անհամապատասխանություններ՝ դեբիտորական կամ կրեդիտորական պարտքեր»՝ հիմնավոր չէ, քանի որ արտարժույթի փոխարժեքի փոփոխությամբ պայմանավորված  շեղումները արտացոլվում են  ՀՀ ֆինանսների նախարարի 13.03.2019թ. N 254-Ն հրամանով հաստատված հավելվածի  Հ-8 «Ծրագրի միջոցառման գծով արդյունքային (կատարողական) ցուցանիշների վերաբերյալ» հաշվետվության «Տարբերության պատճառը» սյունակում: 
] 

	1108-11003 «ՀՀ միջազգային վարկանիշի տրամադրում» միջոցառման 4239 «Ընդհանուր բնույթի այլ ծառայություններ» հոդված 
Առկա է անհամապատասխանություն ՀՀ ֆինանսների նախարարի 13․03․2019 թվականի N 254-Ն հրամանի հավելված N 2-ով հաստատված հաշվետվությունների առանձին տեսակների կազմման ու ներկայացման առանձնահատկությունների մասին հրահանգի 7-րդ կետի 5-րդ ենթակետի և Ձև Հ-4-ի պահանջների հետ։
Համաձայն 7-րդ կետի 5-րդ ենթակետի և Ձև Հ-4-ի պահանջի` Հիմնարկի գործունեության մասին հաշվետվությունում հաշվետու ժամանակահատվածի ընթացքում հիմնարկի դեբիտորական, կրեդիտորական պարտքերի և պահեստավորված միջոցների շարժի վերաբերյալ ցուցանիշները ներկայացվոււմ են` օրինակելի ձև Հ-4-ին համապատասխան։
 01.01.2023թ.-01.10.2023թ. Ձև Հ-4՝ հիմնարկի դեբիտորական, կրեդիտորական պարտքերի և պահեստավորված միջոցների մասին հաշվետվությամբ կրեդիտորական պարտքի տարեսկզբի գումարը չի արտացոլվել։
1108-11003 «ՀՀ միջազգային վարկանիշի տրամադրում»  միջոցառման 2023թ. հաշվետու ժամանակահատվածի ճշտված պլանով նախատեսվել է 106,409.63 հազ. դրամի ծախս, փաստը և փաստացի ծախսը ցույց է տրվել 10,024.07 հազ. դրամ:
Նախարարության գանձապետական վճարահաշվարկային էլեկտրոնային համակարգից (LSFinance) արտահանված հաշիվների ելքերի և մուտքերի վերաբերյալ հաշվետվությամբ 11.01.2023թ. վճարվել է 10,024.07 հազ. դրամ, որից 6,251.62 հազ. դրամի համար «Նպատակ» դաշտում լրացված է «M.»-ի շահութահարկ, 3,772.45 հազ. դրամի համար՝ Invoice SG22000479 որը դուրս է գրվել «M.» վարկանշային կազմակերպության կողմից 14.07.2022թ.-ին: Նախարարության հաշվետու ժամանակահատվածի Հ-4 հաշվետվությամբ 10,024.07 հազ. դրամը չի ձևակերպվել որպես տարեսկզբի կրեդիտորական պարտք։

Վերը նշված անհամապատասխանությունը, այն է 2023թ-ի Ձև Հ-4 հաշվետվությունում կրեդիտորական պարտքը չարտացոլելը, հանգեցրել է խեղաթյուրման 10,024.07 հազ. դրամի չափով։
	ընդունելի չէ
	1108-11003 «ՀՀ միջազգային վարկանիշի տրամադրում» միջոցառման մասով կատարված ծախսերի հաշվառումը իրականացվում է դրամարկղային եղանակով, ինչն էլ հաշվետվությամբ արտացոլված է:
Միաժամանակ հայտնում ենք, որ տվյալ միջոցառման շրջանակներում մատուցված ծառայությունների դիմաց գործընկերների կողմից ներկայացվող հաշիվներում (Invoice) գումարները արտացոլված են արտարժույթով, ինչն էլ հաշվեգրման եղանակով հաշվառելու դեպքում՝ տարեվերջին կրեդիտորական պարտք ճանաչելու եղանակով, հետագայում պարտքը մարելուց արտարժույթի փոխարժեքի փոփոխմամբ պայմանավորված առաջացնելու է անհամապատասխանություններ՝ դեբիտորական կամ կրեդիտորական պարտքեր, որոնք մարելու ենթակա չեն, ինչն էլ իր հերթին կհանգեցնի նախորդ ժամանակահատվածի ոչ իրական փաստացի ծախսի, որի հետևանքով էլ տվյալ հաշվետվությունը կդիտարկվի որպես ոչ արժանահավատ: 


	



2
	Առկա է անհամապատասխանություն ՀՀ ֆինանսների նախարարի 2020 թվականի փետրվարի 7-ի «ՀՀ պետական պարտքի կառավարման կատարողականի բարելավման միջոցառումների ծրագիրը հաստատելու մասին» N 30-Ա հրամանի հավելվածի՝ ՀՀ պետական պարտքի կառավարման կատարողականի բարելավման միջոցառումների ծրագրի 3.1, 3.2 և 4.1 կետերի պահանջների հետ:
Համաձայն ՀՀ ֆինանսների նախարարի 07.02.2020թ. N 30-Ա հրամանի հավելվածի 3.1, 3.2 և 4.1 կետերի պահանջների՝ ավանդների հատուցումը երաշխավորող հիմնադրամին բյուջետային երաշխիք տրամադրելու ընթացակարգերի սահմանման, երաշխիքների վերաբերյալ տվյալների հաշվառման ընթացակարգերի և ենթավարկերի և բյուջետային վարկերի վերաբերյալ տվյալների հաշվառման ընթացակարգերի մշակման ժամկետ է սահմանվել համապատասխանաբար 2022թ. և 2021թ. դեկտեմբերը, սակայն եզրակացությունը կազմելու օրվա դրությամբ դրանք չեն իրականացվել և համաձայն Նախարարության կողմից 28.11.2023թ. 01/17/23054-2023 գրությամբ տրամադրված տեղեկատվության՝ միջոցառման կատարումը ընթացքի մեջ է:
	Ընթացքում է

	Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 2-րդ և 3-րդ մասի պահանջի հետ։
Համաձայն «Ներքին աուդիտի մասին» ՀՀ օրենքի 5-րդ հոդվածի 3-րդ մասի պահանջի՝ կազմակերպության ղեկավարն ապահովում է կազմակերպությունում ներքին աուդիտի համակարգի առկայությունը և գործունեությունը։
Համաձայն  «Ներքին աուդիտի մասին» ՀՀ օրենքի 5-րդ հոդվածի 2-րդ մասի պահանջի՝ ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` «Ներքին աուդիտի մասին» ՀՀ օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք։
Նախարարությունում չի ապահովվել ներքին աուդիտի համակարգի առկայությունը: 
	ընթացքում է
	ՀՀ ֆինանսների նախարարության կողմից նախաձեռնվել է ներքին աուդիտի համակարգի վերափոխման հայեցակարգի մշակման գործընթաց, ինչը ներառված է նաև ՀՀ կառավարության 2021թ. նոյեմբերի 18-ի «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման հաստատված ՀՀ ֆինանսների նախարարության միջոցառումներում: Խնդրի վերաբերյալ նախատեսվող հայեցակարգային քննարկումների արդյունքում պետք է մշակվեր փոփոխությունների փաթեթը և փորձարկվեր նախարարությունում:
Տեղեկացնում ենք, որ ներքին աուդիտի նոր հայեցակարգի մշակման գործընթացի ուշացմամբ պայմանավորված՝ մինչև նոր հայեցակարգի հաստատումը, որոշվել է ՀՀ ֆինանսների նախարարության կազմում ստեղծել ներքին աուդիտի ստորաբաժանում, ինչի մասով արդեն իսկ առկա է ՀՀ վարչապետի 08.02.2024թ.-ի թիվ N 124-L որոշումը:

	Առկա է անհամապատասխանություն ՀՀ ֆինանսների նախարարի 17.02.2012 թվականի N 143-Ն հրամանի հավելվածի 385-րդ կետի պահանջի հետ։ 
Համաձայն 17.02.2012թ. թիվ 143-Ն հրամանի հավելվածի 385-րդ կետի պահանջի՝ լիազոր մարմինը ներքին աուդիտի ստորաբաժանման գործունեության որակի արտաքին գնահատումների միջոցով գնահատական է տալիս «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանության վերաբերյալ և ներկայացնում է առաջարկություններ ներքին աուդիտի գործունեության բարելավման վերաբերյալ: 
Նախարարությունը ներքին աուդիտի ստորաբաժանման գործունեության որակի արտաքին գնահատումներ չի իրականացրել, ինչի արդյունքում գնահատական չի տրվել նաև «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանության վերաբերյալ և չի ներկայացրել առաջարկություններ ներքին աուդիտի գործունեության բարելավման վերաբերյալ, դրանց չկատարումը պատճառաբանելով համապատասխան մեթոդաբանության և կարողությունների բացակայությամբ:
	ընթացքում է 
	Ներքին աուդիտի ստորաբաժանումների գործունեության որակի արտաքին գնահատումները (գնահատական է տրվում «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանությանը և ներքին աուդիտի գործունեության բարելավման վերաբերյալ համապատասխան առաջարկությունների ներկայացմանը) ապահովելու նպատակով ՀՀ ֆինանսների նախարարության կողմից նախատեսվում է արտաքին գնահատման մեթոդաբանության մշակման աշխատանքների իրականացում:
Միաժամանակ հայտնում ենք, որ ներկայումս քննարկումներ են ընթանում  ներքին աուդիտի համակարգի ինստիտուցիոնալ վերափոխման վերաբերյալ և այդ հարցը ներառված է ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրում:




ԱՌԱՋԱՐԿՈՒԹՅՈՒՆՆԵՐ
ՀՀ ֆինանսների նախարարությանը

1. Միջոցներ ձեռնարկել
· Հաշվեքննությամբ արձանագրված գնման պայմանագրերով նախատեսված աշխատանքների կատարման, ծառայությունների մատուցման ուշացած օրերի համար տույժերի հաշվարկման և գանձման,
· Պայմանագրերի արդյունքների հանձնման-ընդունման արձանագրությունները էլեկտրոնային գնումների «armeps»  համակարգով շրջանառելու,
· Նախարարության կողմից վերահսկվող՝ պետական պարտքի գծով դրամական հոսքերի, ծախսերի և պարտավորությունների հաշվապահական հաշվառումը օրենսդրության պահանջներին համապատասխան ապահովվելու ուղղություններով:
2․Մշակել և հաստատել ներքին աուդիտի ստորաբաժանման գործունեության որակի արտաքին գնահատման մեթոդաբանություն:
3.Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանումներ և միջոցառման կատարման ժամանակացույց։

Կարեն Առուստամյան
ՀՀ հաշվեքննիչ պալատի անդամ	
30 ապրիլի 2024 թվական
ՀՀ հաշվեքննիչ պալատ, Բաղրամյան փող. 19, ք. Երևան, 
Հայաստանի Հանրապետություն



[bookmark: _Ref166842209]X. Հավելված
Հայաստանի Հանրապետության ֆինանսների նախարարությունում 2023 թվականի պետական բյուջեի տարեկան կատարման, պետական բյուջեի կատարման կազմակերպման հաշվեքննության արդյունքների վերաբերյալ ընթացիկ եզրակացության


 «Հանրային հատվածի կազմակերպությունների հաշվապահական հաշվառման մասին» ՀՀ օրենքի (այսուհետ՝ Օրենք) 3-րդ հոդվածի համաձայն` հանրային հատվածի կազմակերպությունների հաշվապահական հաշվառումը կարգավորող իրավական ակտերը ներառում են․
- Հայաստանի Հանրապետության հանրային հատվածի հաշվապահական հաշվառման ստանդարտը (ՀՀՀՀՀՀՍ).
- կազմակերպությունների հաշվապահական հաշվառման հաշվային պլանը և դրա կիրառման հրահանգը.
- կազմակերպությունների ֆինանսական հաշվետվությունների օրինակելի փաթեթը և լրացման ցուցումները և օրենքով նախատեսված իրավական այլ ակտեր:
Վերը նշված իրավական ակտերով սահմանված պահանջներին համապատասխան հանրային հատվածի կազմակերպությունները պարտավոր են վարել ոչ միայն իրենց ամրակցված գույքի և դրանց գծով  ստանձնվող պարտավորությունների, այլ նաև օրենսդրությամբ իրենց կողմից վերահսկվող՝ պետությանը պատկանող ակտիվների և պարտավորությունների հաշվապահական հաշվառումը (նկատի ունենալով օրինակ, որ ինչպես սահմանված է ՀՀՀՀՀՀՍ–ի 15․11 պարագրաֆով «Պետությունը իր սեփականության իրավունքը գործադրում է հանրային հատվածի  կազմակերպությունների միջոցով»)։ 
Ըստ այդմ, թե ՀՀՀՀՀՀՍ-ով և թե հաշվային պլանով,  դրա կիրառման հրահանգով, ֆինանսական հաշվետվությունների օրինակելի փաթեթով և լրացման ցուցումներով սահմանված են համապատասխան պահանջներ, հաշվապահական հաշվառման հաշիվներ, հաշվետվություններում արտացոլվող տվյալներ (ցուցանիշներ)։ Մասնավորապես․
Ֆինանսների նախարարության (այսուհետ՝ Նախարարություն) կողմից վերահսկվող պետական պարտքի հաշվապահական հաշվառման, օրինակի համար, «Երկարաժամկետ վարկերի և փոխառությունների գծով ստացվելիք համախառն մուտքեր» hաշվային պլանի՝ 145   հաշիվը, կիրառման հրահանգի համաձայն «նախատեսված է տրամադրված երկարաժամկետ վարկերի և փոխառությունների գծով ստացվելիք համախառն մուտքերի (տոկոսների և հիմնական գումարի գծով բոլոր ստացվելիք մուտքերի անվանական (չզեղչված) արժեքը) առկայության և շարժի վերաբերյալ տեղեկատվության ընդհանրացման համար»: Հաշիվն ունի 1451 «Երկարաժամկետ վարկերի և փոխառությունների գծով ստացվելիք մայր գումարներ» և 1452 «Երկարաժամկետ վարկերի և փոխառությունների գծով ստացվելիք տոկոսներ»  երկրորդ կարգի հաշիվները, որոնք իրենց հերթին ունեն  նաև ենթաանալիտիկ հաշիվներ, որոնց նպատակը տրամադրված երկարաժամկետ վարկերի և փոխառությունների` ըստ ներքին և արտաքին դասակարգման հաշվառումն է։
 Կիրառման հրահանգում, ըստ տնտեսական գործառնությունների բովանդակության, բացահայտված են նաև հաշվային պլանի համապատասխան հաշիվների հետ այդ  հաշվի  դեբետով և կրեդիտով հետևյալ թղթակցությունները․ 

145 «Երկարաժամկետ վարկերի և փոխառությունների գծով ստացվելիք համախառն մուտքեր» հաշիվը դեբետով թղթակցում է հետևյալ հաշիվների հետ
	Տնտեսական գործառնությունների բովանդակությունը
	Հաշիվների կրեդիտ

	1. Երկարաժամկետ վարկերի և փոխառությունների տրամադրում
	0621 «Ներքին ֆինանսական ակտիվների ձեռքբերման գծով արտահոսքեր»
0622 «Արտաքին ֆինանսական ակտիվների ձեռքբերման գծով արտահոսքեր»

	2. Երկարաժամկետ վարկերի և փոխառությունների գծով չվաստակած ֆինանսական հասույթի արտացոլում
	148 «Չվաստակած ֆինանսական հասույթ ամորտիզացված արժեքով հաշվառվող երկարաժամկետ ֆինանսական ակտիվների գծով»

	3. Երկարաժամկետ վարկերի և փոխառությունների գծով դուրս գրված անհուսալի երկարաժամկետ պարտքերի հակադարձում
	622 «Ֆինանսական գործիքների վերաչափումից և արժեզրկման (անհավաքելիության) հակադարձումից օգուտներ»

	4. Արտարժույթով արտահայտված մուտքերի գծով փոխարժեքային տարբերություններից օգուտի արտացոլում
	621 «Արտարժույթի փոխարժեքային տարբերություններից օգուտներ»



145 «Երկարաժամկետ վարկերի և փոխառությունների գծով ստացվելիք համախառն մուտքեր» հաշիվը կրեդիտով թղթակցում է հետևյալ հաշիվների հետ
	Տնտեսական գործառնությունների բովանդակությունը
	Հաշիվների դեբետ

	1. Երկարաժամկետ վարկերի և փոխառությունների գծով համախառն մուտքերի կարճաժամկետ մասի տեղափոխում 
	246 «Երկարաժամկետ վարկերի և փոխառությունների գծով ստացվելիք համախառն մուտքերի կարճաժամկետ մաս»

	2. Վարկերի և փոխառությունների մարում՝ ժամկետից շուտ
	

	· փաստացի ստացված գումարի չափով
	9741 «Ներդրված գույքի դիմաց ներհոսքեր»
9921 «Ներքին ֆինանսական ակտիվների իրացումից կամ մարումից ներհոսքեր»
9922 «Արտաքին ֆինանսական ակտիվների իրացումից կամ մարումից ներհոսքեր»

	· հաշվեկշռային արժեքի և փաստացի ստացված գումարի դրական տարբերության չափով
	623 «Ֆինանսական ներդրումներից հասույթներ»

	3. Երկարաժամկետ վարկերի և փոխառությունների գծով կուտակված անհավաքագրելիության գումարների դուրս գրում
	149 «Ոչ ընթացիկ ֆինանսական ակտիվների արժեզրկում (անհավաքագրելիություն)»

	4. Երկարաժամկետ վարկերի և փոխառությունների գծով անհուսալի երկարաժամկետ պարտքերի դուրս գրում
	722 «Ֆինանսական գործիքների վերաչափումից և արժեզրկումից (անհավաքագրելիությունից) կորուստներ»

	5. Արտարժույթով արտահայտված մուտքերի գծով փոխարժեքային տարբերություններից կորստի արտացոլում
	721 «Արտարժույթի փոխարժեքային տարբերություններից կորուստներ»



ՀՀ ֆինանսների նախարարի 2017 թվականի հունվարի 30-ի թիվ 27-Ն հրամանի հավելվածի «Հանրային հատվածի կազմակերպությունների ֆինանսական հաշվետվությունների օրինակելի փաթեթի լրացման ցուցումներ» գլխի  «2․ Ֆինանսական վիճակի մասին հաշվետվություն» կետի 2․8 ենթակետի  համաձայն՝  այդ հաշվետվության «Ոչ ընթացիկ ֆինանսական ակտիվներ» հոդվածում (տող 070) ցույց է տրվում նաև 145 «Երկարաժամկետ վարկերի և փոխառությունների գծով ստացվելիք համախառն մուտքեր» հաշվի դեբետային և թղթակցող համապատասխան հաշվի կրեդիտային մնացորդների  տարբերությունը և այլն։ 
Հաշվային պլանով,  դրա կիրառման հրահանգով, ինչպես նաև ֆինանսական հաշվետվությունների լրացման ցուցումներով անհրաժեշտ և բավարար մանրամասնությամբ սահմանված են նաև պետական պարտքի հաշվապահական հաշվառման մյուս բոլոր հաշիվները, դրանց թղթակցությունները հաշվային պլանի այլ հաշիվների հետ և ֆինանսական հաշվետվությունների համապատասխան ձևերում այդ տեղեկատվության արտացոլման պարզաբանումները։
Նախարարության դիրքորոշումը ՀՀ պետական պարտքի արտահաշվեկշռային մանրամասնեցված հաշվառում վարելու վերաբերյալ չի բխում  հաշվապահական հաշվառման ոլորտը կարգավորող օրենսդրության պահանջներից, քանի որ ըստ հաշվային պլանի և դրա կիրառման հրահանգի՝ «Արտահաշվեկշռային հաշիվները նախատեսված են կազմակերպությանը չպատկանող, բայց ժամանակավորապես նրա տրամադրության կամ օգտագործման տակ գտնվող ակտիվների (գործառնական վարձակալությամբ ընդունված հիմնական միջոցներ, պատասխանատու պահպանման ընդունված ապրանքանյութական արժեքներ, որպես գրավ պահվող ակտիվներ և այլն), շահագործման մեջ գտնվող փոքրարժեք կամ արագամաշ առարկաների, պայմանական ակտիվների և պարտավորությունների առկայության և շարժի վերաբերյալ տեղեկատվության ընդհանրացման համար»: Դրանից զատ, արտահաշվեկշռային հաշվառման առանձնահատկություններով պայմանավորված (չի վարվում կրկնակի գրանցման եղանակով, չունեն անալիտիկ, սինթետիկ հաշիվներ և այլն) չի կարող լուծվել որևէ  կազմակերպության ակտիվների, պարտավորությունների, զուտ ակտիվների վիճակի ու շարժի, հասույթների և ծախսերի վերաբերյալ տեղեկատվության հավաքման, գրանցման, ընդհանրացման և ֆինանսական հաշվետվություններում արտացոլման խնդիրը, քանի որ այն ապահովվում է  բացառապես  հաշվապահական հաշվառման միջոցով: 
	Ինչ վերաբերում է, Հայաստանի Հանրապետության` որպես մեկ միասնական միավորի, ֆինանսական հաշվետվությունները լիազոր մարմնի կողմից  պատրաստելու վերաբերյալ Օրենքի 18-րդ հոդվածի 3-րդ մասին Նախարարության հղմանը, ապա  նույն Օրենքի, նույն հոդվածի 1-ին մասի համաձայն բոլոր կազմակերպություններն անալիտիկ և սինթետիկ հաշվառման տվյալների հիման վրա պարտավոր են կազմել առանձին կամ անհատական ֆինանսական հաշվետվություններ։ Կազմակերպությունների կողմից վերահսկվող՝ պետությանը պատկանող ակտիվների և պարտավորությունների հաշվապահական հաշվառման բացակայությունն անհնարին է դարձնում  անալիտիկ և սինթետիկ հաշվառման տվյալների հիման վրա առանձին ֆինանսական հաշվետվությունների ներկայացումը։ Իսկ առանց դրանց լիազոր մարմինը չի կարող պատրաստել Հայաստանի Հանրապետության` որպես մեկ միասնական միավորի, ֆինանսական հաշվետվությունները:
[bookmark: _Toc360468208]Հարկ է նշել նաև, որ տվյալ դեպքում տեղին չէ Նախարարության կողմից ներկայացված առարկությունում «համախմբված ֆինանսական հաշվետվություններ» հասկացության օգտագործումը, քանի որ հաշվեքննությամբ արձանագրված անհամապատասխանությունը վերաբերվում է միայն առանձին կազմվող ֆինանսական հաշվետվություններին: Մինչդեռ համախմբված ֆինանսական հաշվետվություններ ներկայացնելու պահանջը սահմանված է ՀՀՀՀՀՀՍ-ի 9.3 պարագրաֆով, որի համաձայն վերահսկող կազմակերպությունները (առանձին բացառություններով) պետք է ներկայացնեն համախմբված ֆինանսական հաշվետվություններ, որոնցում պետք է համախմբեն վերահսկվող կազմակերպություններում իրենց ներդրումները, որին Հաշվեքննիչ պալատը դեռևս չի անդրադարձել։ 

